
Тафаккур 

“Сени билмасларга 
ра¥мим келади”

ёхуд да¢ал сºзли — душман ¿илур дºстини

Камина собиқ иттифоқ тузумини кўр-
ган авлод вакили сифатида юқоридаги икки 
иқтибоснинг ҳаётдаги тўлиқ ифодасини 
шўролар олиб борган сиёсат мисолида кўр-
ганман. Гап шундаки, совет халқларининг 
тарихи, тили, урф-одат ва қадриятлари бар-
бод қилиниб, уларни янги тамойиллар асо-
сида тиклаш режаси амалда бўлди. Асосан, 
ҳарбий соҳа ривожлантирилиб, одамлар 
бир амаллаб қорин тўйдирса, шунинг ўзи 
бахт экани шууримизга сингдирилди. Айни 
ёндашув орқали, фуқароси ўзини бахтиёр 
хис қиладиган давлатнинг “энг қудратли 

мамлакат” образи яратилди. Тажовузкор-
ликка бўйсундирилган ҳарбий қувват бар-
ча республикалар ва жаҳон ҳамжамиятини 
қўрқувга солди. 

Иккинчидан, дунё илм-фани ютуқлари, 
жаҳон адабиёти сара дурдоналари ўрнига 
одамларга ҳақиқатан узоқ, фақат сунъий ўй-
лаб топилган социалистик реализм устунига 
қурилган китоблар тиқиштирилди, комму-
низм ғоялари сохтакорлик билан кўкларга 
кўтарилиб, манқуртлаштириш ҳаракати авж 
олди. Юзлаб халқ ва элат вакиллари “ягона 
совет миллати” ҳалқасига қамаб қўйилди.

Энг алам қиладигани, тақчиллик, ночор-
лик марказ ва унинг пойтахти учун бегона 
эди. У ерларда фаровонлик, тўкинлик, орзу-
даги ҳаёт тарзи таъминланганди. Қардош 
республикалар эса хомашё базасига айлан-
тирилиб, бошқа миллатларнинг тилини қи-
сиқ қилиш мақсадида ҳалол меҳнат қила-
ётган маҳаллий халқлар “ўғри-муттаҳам”, 
“текинтомоқ” тамғалари билан ниқтаб ту-
рилди. 

Ўтган асрнинг бошларида бир катта сиёсатчи айтган экан: “Аввал барбод қиламиз, сўнг қаҳрамонларча 
тиклаймиз...”. Мутафаккирлардан бири эса шундай лутф ёзиб қолдирган: “Одамлар китоб ўқишдан тўхтаса, 

фикрлашдан ҳам тўхтайди. Фикрсиздан эса ватанпарварлик кутманг”. Биринчи иқтибоснинг давоми ҳам 
бор: “...Шундагина бизнинг нималарга қодир эканимиз аниқ намоён бўлади”.

ШОЛИЧИЛИК ИСТИ¯БОЛларИ
Глобал иқлим ўзгариши шароитидаги муаммолар, 

илм-фан ва инновацияга асосланган ечимлар
Аҳолини озиқ-овқат маҳсулотлари билан таъминлаш 
тобора қийинлашиб бораётган ҳозирги шароитда 
шоличилик амалиётида катта имконият мавжуд. Чунки 
шоли бошоқли донли экинлари ичида энг кўп ҳосил 
берадиган ўсимлик. Масалан, Хитойда экиладиган ҳар 
гектар шолидан 200 центнердан ҳосил олиниб, жаҳон 
рекорди янгилангани сўзимиз тасдиғидир. Унинг юқори 
ҳосилли ва гибрид навларини экиб, сув ва ресурстежамкор 
ҳамда илғор илм-фан ютуқларини, янги инновацион 
технологияларни ўз вақтида жорий қилиш асосида 
шоли асосий экин сифатида экилганда гектарига 90-100, 
буғдойдан кейин такрорий экилганда 50-60 центнердан 
ҳосил олиш, бир йилда 2 марта дон етиштириш мумкин.

ИЖТИМОИЙ СО²АЛАРДАГИ 
ВАЗИФАЛАР МУ²ОКАМА ¯ИЛИНДИ

Президент Шавкат Мирзиёев раислигида 5 февраль куни 
ижтимоий соҳалардаги устувор вазифалар муҳокамаси юзасидан 

видеоселектор йиғилиши ўтказилди.

Ҳозирги сув танқис шароитда Қо-
рақалпоғистон Республикаси, Хоразм, 
Сирдарё вилоятлари ва Фарғона водий-
сида буғдойдан кейин такрорий экин 
сифатида қўшимча ерга шолини кўчат 

усулида экиш тўғрисида топшириқ бе-
рилган. Шу асосда гуруч етиштириш 
ҳажмини кўпайтириб, аҳолини ўзимизда 
етиштирилган гуруч билан таъминлаш 
имконияти яратилади.

Ердан самарали 
фойдаланиш зарурати

Мамлакатимизда аҳолининг гуручга 
эҳтиёжи тиббиёт меъёри бўйича жон бо-
шига йилига 9,8 килограммни ташкил қи-
лишини ҳисобга олсак, йилига ўртача 350 
минг тоннадан ортиқ гуруч талаб қилиниши 
белгиланган. Кейинги 3 йилда юртимизда 
шоли ҳосилдорлиги ҳар гектар ердан 40-50 
центнерни ташкил қиляпти. Бу ҳолат ички 
эҳтиёжни тўла қондириш учун етарли эмас. 
Шунинг учун Покистон, Қозоғистон, Россия 
каби давлатлардан гуруч импорт қилинган. 
Ҳозир эса бу мамлакатлар ҳам озиқ-овқат 
хавфсизлигини таъминлаш мақсадида гуруч 
экспортини тақиқлаган. Шу боис, келажакда 
аҳолини ўзимизда етиштирилган гуруч би-
лан таъминлаш жуда муҳим вазифалардан.

Ўзбекистонда ижтимоий давлат қуриш 
стратегик мақсад этиб белгиланган. Аҳоли 
турмуши учун муносиб шароитлар яра-
тиш, таълим, соғлиқни сақлаш, маданият ва 
спорт соҳаларини ривожлантириш бўйича 
барча чоралар кўрилмоқда.

Охирги етти йилда мактабгача таълимда 
қамров 27 фоиздан 74 фоизга етди. Янги 
мактаблар қурилиб, қўшимча 700 мингта 
ўқувчи ўрни яратилди. Президент мактаб
лари ташкил этилди, ихтисослаштирилган 
мактаблар кўпайди. Олий ўқув юртлари 
сони 200 тадан ошиб, қамрови 42 фоизга 
етди. Таълим ва тиббиётда хусусий сектор-
га кенг йўл очилиб, сифатга интилиш пайдо 
бўлди.

Шу билан бирга, бу соҳаларда аҳоли 
билан ишлаш, стандартларни янгилаш ва 
рақамлаштириш борасида камчиликлар 
бор. Йиғилишда шу каби муаммолар таҳ-
лил қилиниб, жорий йилги вазифалар бел-
гиланди.

Барча мактабгача таълим муассасалари-
ни миллий қадриятларимизга мос ўқув-ме-
тодик материаллар билан таъминлаш, овқат 
таъминоти, давомат, бадал пули каби жара-
ёнларни тўлиқ рақамлаштириш зарурлиги 
таъкидланди. Боғча мудиралигига номзод-
ларни саралаш ва лавозимга тайинлаш, тар-
биячилар малакасини ошириш масалалари-
га ҳам тўхталиб ўтилди.

Таълим соҳасида вазифалар жуда кўп. 
Шу боис, ўтган ҳафтада Лойиҳа офиси таш-
кил қилинди ва унга катта илмий-амалий 
тажрибаси бор мутахассислар жамланди. 
Энди мазкур офис Таълимни ривожланти-
риш илмий-методик маркази билан бир-
галикда мактабларда математика, физика, 
кимё, биология ва хорижий тиллар бўйи
ча ўқув режа ва дастурларини халқаро 
стандартлар асосида янгилайди. Ўқувчи 
ва муаллимлар билимини баҳолашда хал
қаро тажрибалар (PISA, TIMSS, PIRLS) 
босқичма-босқич жорий этилади.

Президент мактаблари таълим дасту-
ри яна бир мингта мактабда қўлланади. 
Уларнинг моддий-техник базаси шунга 
мувофиқ яхшиланади. Мактабларга “тил 
эгалари”ни олиб келиш амалиёти кенгай-
тирилади.

Ёшлар мактаб давридаёқ, ҳеч бўлмаса, 
битта ҳунарни эгаллаб, катта ҳаётга қадам 
қўйса, ўз йўлини топади. Шу мақсадда  
50 та касб-ҳунар рўйхати тузилиб, улар 
бўйича ўқув ва амалиёт дастурлари ишлаб 
чиқилади. Мактабларда устахоналар, тад-
биркорлар ва мутахассисларни жалб қилган 
ҳолда тўгараклар ташкил этилади, “Касбий 
таълим устаси” лавозими очилади. Мак-
табдаги бўш жойлар тадбиркорларга ўқув-
чиларни касб-ҳунарга ўқитиш учун текин 
фойдаланишга берилади. Ўқув курсини 
тамомлаб, имтиҳондан ўтган ўғил-қизларга 
малака сертификати берилади.

Давлатимиз раҳбари мактаблардаги 
тарбия ва маънавият масаласига алоҳида 
тўхталди. Ўқувчиларни ватанпарварлик 
руҳида тарбиялаш орқали уларда “ҳуқуқ
бузарликка қарши иммунитет” ҳосил қи-
лиш зарурлиги таъкидланди. Мактаблар-
даги 2 мингта инспектор-психолог штати 
Ички ишлар вазирлигидан Миллий гвардия 
тизимига ўтказилиши белгиланди.

Дарслардаги давоматга, тарбияси оғир 
ўқувчиларга алоҳида эътибор қаратилади. 
Ота-оналар ва маҳалла раисларининг бу 
борадаги масъулияти оширилади. “Мактаб 
— ота-она — маҳалла” занжири асосида 
электрон мулоқот платформаси ишга туши-
рилади.

Ёшлар ўртасида оммалашган ижтимоий 
тармоқлар таҳлил қилиниб, уларнинг за-
рарли таъсиридан ҳимояланиш ва ижобий 
томонидан фойдаланиш чоралари кўрила-
ди. Шунингдек, ота-оналар учун фарзанд 
таълим-тарбияси бўйича халқчил тилда 
қўлланмалар тайёрланади.

— Бу ташаббуслар йўлга қўйилса, мак-
таб таълими бўйича ота-онада масъулият, 
ўқитувчида мажбурият, ўқувчида ишонч, 
таълим ва тарбияда сифат, маҳаллада эса 
назорат бўлади, — деди Президент.

Профессионал ва олий таълимдаги ай-
рим йўналишлар ҳозирги меҳнат бозорига, 
технологик янгиланишларга мос эмаслиги 
кўрсатиб ўтилди. Иш берувчиларда катта 
эҳтиёж, талабаларда салоҳият ва хоҳиш 
бор. Лекин уларни боғлайдиган узвий ти-
зим йўқ.

Шу боис, энди Касбий билим ва малака-
ларни ривожлантириш республика кенгаши 
ҳамда Меҳнат бозори тадқиқотлари инсти-
тути таълим соҳасидаги Лойиҳа офисига 
бириктирилади.

Талаб юқори бўлган 100 та касб стан-
дартлари Германия, Швейцария ва Буюк 
Британия тажрибаси асосида янгиланади. 
Бунда малака талаби иш берувчи эҳтиёжига 
мослашади. Профессионал таълим устоз-
ларига янги стандартлар бўйича ўқитиш 
талаблари қўйилади.

Янги ўқув йилидан бошлаб, техникум-
ларда ўқитиш “академик” ва “ишчи касб” 
компонентларининг узвийлигини таъмин-
лайдиган янги тизим асосида йўлга қўйи-
лади. Бунда коллеж-техникумнинг 1-2-кур-
сидаги таълим дастурлари, дарсликлар, 
билимни баҳолаш мезонлари ва муаллим-
ларга талаблар олийгоҳлар билан бир хил 
бўлади.

Техникумларда ҳам “кредит тизими” 
жорий қилиниб, фанни ўзлаштириш бў
йича тўпланган “кредитлар” олийгоҳларда 
тан олинадиган тизим бўлади. Яъни кол-
леж-техникумда икки йил давомида етар-
ли “кредит” тўплаган ўқувчилар “2+2” ёки 
“2+3” дастурлари асосида олийгоҳларнинг 
иккинчи ёки учинчи курсларида таълимни 
давом эттириш имкониятига эга бўлади.

Коллеж-техникумда ўқиб, фаолиятини 
ишлаб чиқаришда давом эттирмоқчи бўл-
ганларнинг соҳадаги мавқеини ошириш 
бўйича ҳам янги тизим йўлга қўйилади. 
Энди коллеж-техникумда “ишчи касб” 
йўналишида ўқиганлар икки ёки уч йил 
ишлаб, тажриба орттирганидан кейин, 
имтиҳон топшириб, бакалаврга тенг малака 
даражасини олиши мумкин.

Мутасаддиларга хорижий тажриба асо-
сида олийгоҳ, техникум ва коллежни бир-би-
рига боғлаш шартлари ва тартибини ишлаб 
чиқиш топширилди. Олий таълим муассаса-
ларига мақом беришнинг аниқ мезонларини 
белгилаш, бакалавр йўналишларини мақбул-
лаштириш, таълим дастурларини дунёдаги 
300 та энг яхши олийгоҳ дастури асосида 
янгилаш вазифаси қўйилди.

“Эл-юрт умиди” жамғармаси Президент 
Администрацияси ҳузурига ўтказилиб, хо-
рижда ўқиш бўйича янги тизим жорий эти-
лиши белгиланди.

Аҳоли ҳаётида катта ўрин тутадиган 
соҳалардан бири бу соғлиқни сақлаш. 
Йиғилишда бу борадаги долзарб масалалар-
га алоҳида эътибор қаратилди.

Бирламчи тиббиёт тизимида сифат ва 
мутахассислар етишмаслиги қайд этилар 
экан, Соғлиқни сақлаш вазирлигига соҳа-
даги барча вакансияларни онлайн плат-
формага жойлаштириб, кадрларни ишга 

олиш бўйича шаффоф тизим яратиш топ-
ширилди.

Ихтисослаштирилган илмий-амалий 
тиббиёт марказлари, аввало, қишлоқлар 
аҳолисига хизмат қилиши кераклиги таъ-
кидланди. Уларни бирламчи бўғин билан 
боғлаш, иш тизимини рақамлаштириш бў
йича топшириқлар берилди.

Касалликларни эрта аниқлаш мақсадида 
эндиликда хавф гуруҳига кирувчи аҳолини 
юрак-қон томир, онкология ва эндокрин ка-
салликлари скринингидан ўтказиш тизими 
ўзгартирилади. Бунинг учун республика 
кардиология, эндокринология, онкология 
марказлари масъул бўлади.

Шунингдек, онкология бўйича ҳар бир 
эрта аниқланган ҳолат учун тиббиёт брига-
даларига мукофот бериш жорий қилинади. 
Бу тажриба 1 майдан Қашқадарёда бошла-
нади ва келгуси йилдан бошқа ҳудудларда 
йўлга қўйилади.

Хорижий экспертлар жалб қилиниб, 
эскирган клиник протокол ва стандартлар 
халқаро мезонларга мослаштирилади. Ка-
саллиги енгил беморларни дори билан эмас, 
иммунитетни кўтарувчи табиий воситалар, 
жисмоний машқ ва фитотерапия билан да-
волаш кенгайтирилади.

Тиббиёт соҳасидаги 23 та марказ, 12 та 
олийгоҳ, 2 та малака ошириш марказига за-
монавий менежерлар ишга олиниб, халқаро 
аккредитациядан ўтказилади. Бунинг на-
тижасида шифокор ва ҳамширалар янгича 
ўқитилади, даволаш сифати ошади, дори 
ёзиш камаяди, энг муҳими — ривожланган 
клиникалар муҳити кириб келади.

Сўнгги икки йилда тиббиёт соҳасини 
рақамлаштиришга бюджетдан 90 миллиард 
сўм йўналтирилди. Бунинг натижасида аҳо-
лига кўплаб қулайликлар яратилди. Энди 
“Электрон поликлиника”, “Электрон ши-
фохона” ва “Электрон тиббий карта” ти-
зимлари ишга туширилади. Кафолатланган 
пакетга кирган дориларни электрон рецепт 
асосида бериш йўлга қўйилади. Вилоят ши-
фохоналари ҳам электрон йўлланма тизи-
мига уланади.

Давлатимиз раҳбари ҳар бир она ва бола 
ўлимига “фавқулодда ҳолат”, деб қараш ке-
раклигини таъкидлади. Туғуруқхоналарни за-
монавий ускуналар билан жиҳозлаш, ҳомила-
дор ва туғруқ ёшидаги аёллар саломатлигини 
мустаҳкамлаш, доя ва ҳамшираларни қўшим-
ча ўқитиш бўйича топшириқлар берилди.

Маданият соҳасида аввал белгиланган 
вазифалар ижроси таҳлил қилинди. Ҳар 
бир туманда кинозали, кутубхонаси ва тў-
гарак хоналари бўлган маданият маркази 
барпо этиш, ҳудудларда маданий тадбирлар 
ўтказиш ва ёшларни санъатга жалб қилиш 
масалалари кўрсатиб ўтилди.

Шунингдек, маҳаллаларни оммавий 
спорт туридан бирига ихтисослаштириш, 
ҳудудлар ва республика миқёсида мусо-
бақалар ташкил этиш бўйича вазифалар 
қўйилди.

Шу йил Парижда бўлиб ўтадиган ёзги 
Олимпия ва Паралимпия ўйинларига тайёр
гарлик масалалари ҳам кўриб чиқилди. 
Спортчиларнинг йўлланмаларни қўлга 
киритиши ва мусобақаларга яхши тай-
ёргарлик кўриши учун барча шароитлар 
яратилиши айтилди. Уларни чуқурлашган 
тиббий кўрикдан ўтказиш, фармакология ва 
диетология жиҳатидан сифатли таъминлаш 
муҳимлиги таъкидланди.

Йиғилишда муҳокама қилинган масала-
лар юзасидан мутасаддиларнинг ахбороти 
эшитилди.

ЎзА

Халқаро ҳамкорлик

Глобал инновацион индексдаги паст кўрсаткичлар бўйича аниқ чора-тадбирлар 
режаси тасдиқланиши мамлакатнинг инновацион салоҳиятини оширишга бўлган 

интилишини кўрсатмоқда. 2023 йилги Глобал инновацион индекс рейтингида 
Ўзбекистон 132 мамлакат орасида 82-ўринни сақлаб қолди.

2 Нигоҳ

Жамшид ШАРИПОВ,
“Тараққиёт стратегияси” 
маркази бўлим бошлиғи

Аёлларнинг мавжуд муаммоларини ўрганиш ва 
уларга тизимли равишда ечим топиш мақсадида 
“Xotinqizlar.uz” ягона миллий интерактив 
платформаси ишга туширилди. У мавжуд муаммолар 
бўйича онлайн мурожаатлар қабул қилиш, тегишли 
давлат идораларига жўнатиш ва ижросини назорат 
қилиш, зўравонлик вa тазйиқдан ҳимояланиш 
борасида онлайн психологик маслаҳатлар 
бериб бориш, аёлларнинг ишга жойлашишига 
кўмаклашишда яхши самара бермоқда.

Стратегия доирасида 2023 йилда соғлиқни 
сақлаш соҳасида ҳам сезиларли ишлар қилинди. 
Хусусан, оналар ва болалар саломатлигини 
мустаҳкамлаш ҳамда касалликларнинг олдини 
олиш мақсадида репродуктив ёшдаги 8,6 
миллион аёл тиббий кўрикдан ўтказилди.

Шунинг учун бугунги замонавий 
дунёда илм-фан, юқори технология ва ин-
новациялар мамлакатларнинг ривожлани-
шида муҳим омил бўлиб хизмат қилаётир. 
Бу борада кўзланган юксак натижаларга 
эришишда инсон капиталининг аҳамияти 
тобора ортиб бормоқда. Зеро, дунё тажри-
баси ва амалиёти кўрсатмоқдаки, айнан ин-
сон капиталига инвестиция йўналтиришни 
устувор вазифа сифатида танлаган давлат-
лар юксак тараққиётга эришяпти. 

Бугун Ўзбекистонда ҳам инсон капита-
ли ривожи ижтимоий-иқтисодий сиёсат-
нинг устувор йўналиши сифатида намоён 
бўлмоқда. “Ўзбекистон — 2030” стратегия
сини амалга оширишнинг асосий ғоялари-
дан бири ҳам инсон капиталини ривожлан-
тириш бўлиб, бу аҳолининг эҳтиёжларига 
ва халқаро стандартларга тўлиқ мос кела-
диган таълим, тиббиёт ва ижтимоий ҳимоя 
тизимларини яратишни назарда тутади.

“Ўзбекистон — 2030” стратегиясининг 
2023 йилда мазкур йўналиш бўйича белги-
ланган тадбирлари ижроси таҳлил қилин-
ганда юртимизда бу борада муҳим қадам-
лар ташланганини кўриш мумкин. 

Жумладан, давлат-хусусий шериклик 
асосида ташкил этилган хусусий таълим 
сектори вакиллари учун банк кредитлари 

Кўргазма доирасида қишлоқ хўжа-
лиги вазирлари аграр соҳада эришилган 
ютуқлар, озиқ-овқат хавфсизлигини таъ-
минлаш, соҳадаги хавф-хатарларнинг ол-
дини олиш ҳамда иқлим ўзгаришига қар-
ши биргаликда курашиш юзасидан ўзаро 
мулоқот қилади.

Жорий йилги тадбирда “Made in 
Uzbekistan” бренди остида “Sunny Fruit 
Production”, “Best Tastes Technology“, 
“Master Global Plyus”, “Gazalkent Meva” 
каби жами 43 та корхонанинг шарбат, 
қиём, мураббо, консерваланган, ҳўл ва 
қуритилган мева-сабзавотлари, полиз 
маҳсулотлари намойиш этилди.

Мазкур халқаро тадбир Ўзбекистон 
қишлоқ хўжалигига нима беради? 

Бугун дунё бозорида табиий, экологик 
тоза, органик маҳсулотларга талаб тобо-
ра ортиб бормоқда. Ўзбекистоннинг эса 
бу борада имконияти анча юқори. Чунки 
деҳқон меҳри, заминимиз кучи ва қуё-
шимиз тафтига тўйинган меваларимиз, 
полиз маҳсулотларимизни бошқа жойдан 
топиш мушкул. “Яшил ҳафталик” истеъ-
молчиларга ана шу бетакрор маҳсулот-
ларни харид қилиш имкониятини беради. 
Бу эса бизга янги бозорларга кириш учун 
шароит яратади. 

Албатта, миллий маҳсулотларимиз 
иштирокчиларда катта қизиқиш уйғотди. 
Мулоқотлар чоғида мамлакатимиз аграр 
соҳада эришилаётган ютуқлар, инвести-

бўйича биноларни гаровга қўйиш ҳуқуқи 
берилиши ва кўп қаватли уйларда ёки шах-
сий уй-жойларда мактабгача таълим таш-
килотларини ташкил этиш имконияти яра-
тилиши мактабгача таълим ташкилотлари 
сони қарийб 34 мингтага, 3-7 ёшдаги бо-
лаларни мактабгача таълим билан қамраб 
олиш даражаси 74 фоизга етишига ижобий 
таъсир кўрсатди.

Таълим соҳасидаги муҳим жиҳат-
лардан яна бири умумий ўрта таълимни 

ривожлантириш учун хусусий секторни 
жалб қилишдир. Бунга мисол сифатида 
2023 йилда “E-auksion” электрон савдолари 
орқали 4,79 гектар ер нодавлат умумтаълим 
муассасаларини қуриш учун ажратилгани-
ни келтириш мумкин. Бу эса келажакда таъ-
лим хизматлари хилма-хиллиги ва уларнинг 

сифатини оширишга кўмаклашади. Шу би-
лан бирга, хусусий таълим муассасаларида 
замонавий ўқитиш усуллари, технологиялар 
ва дастурлар жорий этилади. Бу эса ўқувчи-
ларнинг таълим олиш тажрибасини янада 
бойитади ва уларни келажакдаги муваф-
фақиятларга тайёрлайди.

Ёшларнинг интеллектуал салоҳиятини 
қўллаб-қувватлаш ва янада ошириш мақ-
садида халқаро имтиҳонларда юқори балл 
олган ёшларнинг харажатларини қоплаб 

бериш бўйича давлат хизматлари йўлга 
қўйилди. 2023 йилда мазкур хизмат йўл-
га қўйилганидан бошлаб ёшларнинг 35,6 
миллиард сўмлик харажатлари қоплаб бе-
рилди. Ёшларнинг бўш вақтини мазмунли 
ташкил этиш мақсадида 800 турдаги тан-
лов, мусобақа ва ўйинлар ўтказилди.

Йигит-қизларга замонавий билим ва 
кўникмаларни ўргатиш ҳамда уларнинг 
юқори даромадли соҳаларда қулай ишла-
ши учун шароит яратиш мақсадида https://
uzbekcoders.uz платформасида АҚШнинг 
Coursera компанияси курслари ташкил 
этилди. Натижада 215 мингдан ортиқ ёш 
мазкур курсларда қамраб олинди.

Спорт билан шуғулланувчи ёшлар сонини 
ошириш мақсадида “Беш ташаббус олимпи-
адаси” доирасида маҳаллаларда яшаётган 
ёшлар ўртасида спортнинг 11 тури бўйича 
беш босқичли: маҳалла — сектор — туман 
— вилоят — республика даражасида спорт 
мусобақалари ташкил этилди.

Глобал инновацион индексдаги паст 
кўрсаткичлар бўйича аниқ чора-тадбир-
лар режаси тасдиқланиши мамлакатнинг 
инновацион салоҳиятини оширишга бўл-
ган интилишини кўрсатмоқда. 2023 йил-
ги Глобал инновацион индекс рейтингида  
Ўзбекистон 132 мамлакат орасида 82-ўрин-
ни сақлаб қолди.

циявий муҳит, тизимга қаратилаётган 
юксак эътибор ва имтиёзлар, истиқболли 
режалар хусусида батафсил маълумотлар 
берилди.

— Кўргазмада Италия, Германия, 
Жанубий Африка Республикаси, Фран-
ция, Литванинг машҳур компаниялари 
билан шартномалар имзоланди, — дейди 
Қишлоқ хўжалиги вазирлиги бошқарма 
бошлиғи Баҳодир Юнусов. — Ҳамкорлар 
беҳи, анор, узум, қовун, ўрик туршаги, 
олхўри, майиз ҳамда дуккакли маҳсу-
лотларимизни Европа бозорларига олиб 
кириш истагини билдирди. Бунинг учун 
92,2 миллион АҚШ долларилик экспорт 
савдо келишувларига эришилди. 

Юртимизда йилига 23 миллион тонна 
мева-сабзавот етиштирилади. Шундан 
1,5 миллион тонна ҳўл мева экспортга 
чиқарилади, 3,5-4 миллион тоннаси қай-
та ишланади. Маҳсулотни қайта ишлаш 
қувватини ошириш, қўшимча қиймат зан-
жирини яратиш, бирламчи қайта ишлаш 
орқали яроқлилик муддатини узайтириб, 
юқори нархларда сотиш борасида модер-
низация ва технологик қайта жиҳозлаш 
ишлари амалга оширилмоқда. Шу боис, 
Нидерландиянинг “Grilos”, Германиянинг 
“Buxer” компаниялари билан ҳамкор-
ликда Ўзбекистонда замонавий энергия 
тежамкор музлаткичли омборлар қуриш 
ҳамда қайта ишлаш корхоналарини энг за-
монавий технология ва асбоб-ускуналар 

Ўз навбатида, жавоблар икки асосий жиҳат-
га ишора беради. Биринчиси, фуқароларнинг 
ҳуқуқий саводхонлиги етарли даражада эмас-
лиги ҳамда моддий томондан имконсизлиги 
билан боғлиқ вазият туфайли бундай ҳолат-
лар йиллар давомида кўпайиб борган. Ик-
кинчиси, айни йўналишга масъул ташкилот 
фаолиятида бу каби ҳолатларнинг олдини 
олишга қаратилган механизм бўлмагани ҳам 
вақт ўтгани сайин муаммо кўлами кенгайиб 
боришига замин яратган.

Айни масаланинг энг аҳамиятли жиҳати 
шундаки, анча йиллар олдин йўл қўйилган 
хатолар кечикиб бўлса-да тўғриланяпти, 
муаммо ҳал этиляпти. Демак, давлатимиз 
раҳбарининг қатъий талаби билан барча 
даражадаги раҳбарларнинг энг қуйи поғона 
— маҳаллаларга тушиб, аҳоли мурожаатла-
рини бевосита тинглаётгани, умуман, халқ 
билан мулоқотнинг таъсирчан механизмла-
ри йўлга қўйилгани яхши самара бермоқда. 

Адлия вазирлиги ташаббуси билан ўт-
казилаётган “Ҳеч бир шахс ҳужжатсиз қол-
майди” ҳуқуқий акцияси ҳам бунга ёрқин 
мисол бўлади. Хусусан, шу йил 20 январда 
бошланган акция доирасида айни кунгача 
етти мингдан ортиқ шахс тегишли ҳужжат-
лар билан таъминланди.

Мазкур ҳуқуқий акция доирасида туғи-
лиши қайд этилмаганлиги оқибатида шахси-
ни тасдиқловчи ҳужжатларга эга бўлмаган, 
яқин қариндошининг ўлими қайд этилма-
ган, туғилганлиги ёки яқин қариндошининг 
ўлими ҳақидаги тиббий маълумотномага 
эга бўлмаганлиги сабабли юридик фактни 

И¯ТИДОРСИЗ ОДАМ БªЛМАЙДИ
и¿тидорларни шакллантириш ва йºналтириш зарур

Турли давлат ва жамиятларда инсон салоҳиятининг юзага 
чиқиш самарадорлиги турлича. Яъни қаердаки бунга 
етарлича шароит яратилган бўлса, ўша жойда қобилиятни 
тўғри йўналтириш, ундан самарали фойдаланиш 
кўрсаткичлари юқори.

билан жиҳозлаш бўйича шартномалар 
имзолангани диққатга сазовордир.

“Green Week — 2024” халқаро кўр-
газмаси мамлакатимиз қишлоқ хўжали-
ги соҳасида келгусида қилиниши керак 
бўлган ишларни белгилаб олиш, тажри-
ба алмашиш учун қулай платформадир. 
Шунингдек, тизимга энергиятежамкор, 
инновацион технологиялар жалб қилиш, 
рақамлаштириш жараёнини жадаллашти-
ришга ҳам кўмак берадиган мотивацион 
майдон ҳисобланади. 

Миллий бренд остидаги қишлоқ хўжа-
лиги ва озиқ-овқат маҳсулотлари ишлаб 
чиқаришни кўпайтиришда илм-фан 
ютуқлари, инновацион ёндашувлар ҳамда 
иқлим ўзгаришига чидамли уруғ етишти-
риш экспорт салоҳиятимизни янада оши-
ришда қўл келади.  

Шу ўринда айтиб ўтиш керакки, жорий 
йилнинг 3 февраль куни Президентимиз 
мева-сабзавотчилик ва озиқ-овқат тар-
моғини ривожлантириш масалалари бў
йича йиғилиш ўтказди. Унда ўтган йили 
мамлакатимиз қишлоқ хўжалигида экс-
порт қарийб 2 миллиард долларни таш-
кил этгани эътироф этилиши баробарида 
мавжуд салоҳият бундан анча юқори эка-
ни қайд этилди. Бунинг учун соҳага илғор 
технологияларни қўллаш, янги ҳамкор 
ва бозорларни топиш катта аҳамият касб 
этади. Анъанавий тус олган “Яшил ҳаф-
талик” тадбирлари бунда муҳим восита 
бўлиб хизмат қилади.

Баҳром ЭЛМИРЗАЕВ, 
Қишлоқ хўжалиги вазирлигининг  
Агросаноатни рақамлаштириш 

маркази мутахассиси

белгилаш юзасидан судларга мурожаат қи-
лиши лозим бўлган, тадбиркорлик субъект
ларини давлат рўйхатидан ўтказишда ёки 
қайта рўйхатидан ўтказишда муаммоларга 
дуч келаётган шахсларга ҳуқуқий ёрдам 
кўрсатиш белгиланган.

Айни пайтда юртимизнинг барча ҳудудла-
рида махсус штаблар ташкил қилинган. Штаб 
аъзолари томонидан ўзларига бириктирилган 
барча маҳаллаларда тегишли ҳужжатларга 
эга бўлмаган шахслар хатловдан ўтказилиб, 
рўйхат шакллантирилмоқда.

Бу жараёнда тегишли ҳужжати йўқ шахс
лар штаб аъзолари томонидан маҳаллаларда 
уйма-уй юриб аниқланади. Бундай фуқаро-
лар рўйхатга олинади ва малакали мутахас-
сислар томонидан ҳолат ўрганиб чиқилгач, 
тегишли тартибда ҳужжатлари расмий-
лаштириб берилади.

Шу билан бирга, жойларда сайёр қабул-
лар ташкил этилиб, шунга доир муаммоси 
бор юртдошларимизнинг мурожаатлари қа-
бул қилинмоқда.

— Дастлабки 15 кун давомида 2 мингга 
яқин маҳаллада хатлов ўтказилиб, 10 минг 
324 нафар шахс тегишли ҳужжатларга эга 
эмаслиги аниқланди, — дейди Адлия вазир-
лиги матбуот хизмати раҳбари Севара Ўрин-
боева. — Ўрганишлар давомида аниқлани-
шича, бунинг асосий сабабларидан бири 
юртдошларимизнинг ўз вақтида тегишли 
ташкилотларга мурожаат қилмаганлиги. Шу 
билан бирга, кўп ҳолларда фуқароларнинг 
бепарволиги ҳам бунга сабаб бўлмоқда. 
Яна бир сабаби эса, анча вақтдан буён 
уйма-уй юриб ўрганишга асосланган бун-
дай акция ўтказилмаган. Умуман олган-
да, кўрилган чора-тадбирлар натижасида  
7 минг 701 нафар шахсга тегишли ҳужжат-

лар расмийлаштириб берилди.
Мутахассиснинг қўшимча қилишича, 

уй шароитида тиббий ёрдамсиз фарзанд
ли бўлиш билан боғлиқ баъзи вазият-
ларда ҳам ҳужжат олиш масаласида ҳеч 
кимга мурожаат қилмаслик ҳолати кўп 
учрайди. Эътиборли жиҳати, 2023 йил 
июль ойидан бошлаб тиббиёт муассаса-
ларининг ўзида туғилишни қайд этиш ти-
зими йўлга қўйилди. Бу ҳолат туғилишни 
қайд этмасдан қолиб кетиш хавфини анча 
камайтиради.

Акция доирасида қарийб 13 минг на-
фар шахсга электрон рақамли имзо бериш, 
“Mobile-ID”дан рўйхатдан ўтказиш, кадастр 
паспортини шакллантириш ва бошқа турда-
ги давлат хизматлари сайёр шаклда кўрса-
тилди.

Мазкур акция 2024 йил 20 мартга қадар 
давом этади.

Лутфулла СУВОНОВ,
“Янги Ўзбекистон” мухбири

Халқаро ҳамкорлик

“ЯШИЛ ¥АФТАЛИК”
Ўзбекистон қишлоқ хўжалиги 

учун манфаатли
Ўтган ойнинг сўнгги ўн кунлигида Германиянинг Берлин 
шаҳрида “Green Week — 2024” халқаро қишлоқ хўжалиги 
кўргазмаси бўлиб ўтди. Аграр тизимнинг мазкур халқаро 
платформаси 30 йиллик тарихга эга ва у етмишдан ортиқ давлат 
вакилларини атрофида жамлаган. Мамлакатимиз делегацияси 
ҳам 14 йилдан буён кўргазмада мунтазам қатнашиб келади.

Ҳуқуқий акция

ҲУЖЖАТЛАРИНГИЗ
 жойидами?

Кейинги пайтларда “89 ёшли отахонга туғилганлик ҳақида 
гувоҳнома берилди” ёки 114 ёшли онахонга шунга ўхшаш 
ҳужжат топширилди каби хабарларга кўп дуч келяпмиз. 
Табиийки, бу мазмундаги хабарлар кўпчиликда қизиқиш 
уйғотиш билан бирга, бундай ҳужжатлар берилиши шунча 
узоқ вақт кечикиши сабабларига доир саволларни ҳам 
юзага келтиради.

Миллатнинг саломатлиги фаровонлик-
нинг муҳим асосидир. Тиббиётга инвес
тиция киритиш, замонавий тиббий мар-
казларни ташкил этиш ва сифатли тиббий 
хизматлардан фойдаланиш имкониятлари-
ни кенгайтириш соғлом жамиятни шакл-
лантиришга хизмат қилади. Бу, ўз навба-
тида, фуқароларнинг жисмонан ва руҳан 
фаровонлигига ғамхўрлик қилишга шароит 
яратиб беради.

Стратегия доирасида 2023 йилда соғ-
лиқни сақлаш соҳасида ҳам сезиларли 
ишлар қилинди. Хусусан, оналар ва бола-
лар саломатлигини мустаҳкамлаш ҳамда 
касалликларнинг олдини олиш мақсади-
да репродуктив ёшдаги 8,6 миллион аёл 
тиббий кўрикдан ўтказилди. Оналик ва 
болаликни муҳофазалаш, соғлом фарзанд 
дунёга келишини таъминлаш мақсадида 
ҳомиладор ва эмизикли аёлларга йод пре-
паратлари тарқатилди. Туғуруқ ёшидаги 
аёллар соғлиғини мустаҳкамлаш ва ка-
салликларнинг олдини олиш мақсадида 

темир препаратлари ва фолий кислотаси 
берилди.

Болалар саломатлигини муҳофазалаш 
бўйича ҳам ана шундай муҳим чора-тад-
бирлар ҳаётга татбиқ этилди. Хусусан, 
6-23 ойлик 416 минг 655 бола биринчи 
босқичда, 175 минг 592 бола иккинчи 
босқичда микроэлемент кукуни, 3-15 ёшда-
ги 8,4 миллион бола йод препаратлари би-
лан таъминланди. 2-10 ёшдаги 6,3 миллион 
болага гельментларга қарши дори-дармон 
тарқатилди.

Ижтимоий ҳимояни маҳалла даражаси-
да ташкил этиш, ижтимоий хизмат ва ёр-
дамни тизимли асосида кўрсатиш, аҳоли 
оғир ижтимоий аҳволга тушиб қолиши-
нинг олдини олиш борасида ҳам изчил иш 
олиб борилди. Хусусан, ижтимоий ҳимоя
нинг манзиллилиги ва самарадорлигини 
ошириш ҳамда аҳолининг кўмакка муҳтож 
қатлами ижтимоийлашувини таъминлаш 
мақсадида жойларда “Инсон” ижтимоий 
хизматлар марказлари томонидан ижти
моий хизматлар ва ёрдамлар кўрсатишнинг 
янги тизими йўлга қўйилди.

Аёлларнинг мавжуд муаммоларини ўр-
ганиш ва уларга тизимли равишда ечим 
топиш мақсадида “Xotinqizlar.uz” ягона 
миллий интерактив платформаси ишга ту-
ширилди. У мавжуд муаммолар бўйича он-
лайн мурожаатлар қабул қилиш, тегишли 
давлат идораларига жўнатиш ва ижросини 
назорат қилиш, зўравонлик вa тазйиқдан 
ҳимояланиш борасида онлайн психоло-
гик маслаҳатлар бериб бориш, аёлларнинг 
ишга жойлашишига кўмаклашишда яхши 
самара бермоқда.

2023 йил якунига кўра, ушбу платформа 
орқали аниқланган муаммоларнинг акса-
рияти ўз ечимини топди.

Бир сўз билан айтганда, бугунги кунда 
юртимизда инсон капиталини ривожлан-
тиришда муҳим қадамлар ташланди. Бу 
эса Ўзбекистоннинг барқарор иқтисодий 
ва ижтимоий тараққиёти учун муҳим омил 
бўлиб хизмат қилади.

2030ªЗБЕКИСТОН
   СТРАТЕГИЯСИ

Давлатимиз раҳбари айтганидек, “Бугунги Ўзбекистон — кечаги Ўзбекистон эмас. Бугунги 
халқимиз ҳам кечаги халқ эмас”. Бизга энди жамиятни аввал барбод қилиб, кейин қудратини 

кўз-кўз қиладиган “ақлли” сиёсатчиларнинг нағмаси керак эмас. Бизга бугун ўз иқтидори, 
билими ва шижоати билан Ватан шаъни, шуҳрати, шавкатини юксакларга кўтарадиган 

улфатлар, шаҳзодалар, марямлар керак ва шукрки, улар жуда кўп. 
2024 йил 6 февраль, 26-сонyuz

Бошланиши 1-бетда

Нодир МАҲМУДОВ, 
“Янги Ўзбекистон” мухбири

Тошқул БЕКНАЗАРОВ, 
фахрий журналист

Тафаккур 

Миллий контент

Жиловдор мафкура ёки 
ажнабийлар — сенинг 

душманинг
Мактабимиз Эски шаҳарнинг қоқ марка-

зи — Ҳазрати Имом (Хастимом)даги ҳозирги 
икки минорали масжид ўрнида эди (Ўша давр
даги Чкалов номли 23-ўрта мактаб, 2007 йил 
бузиб ташланган). Ёнимизда Бароқхон мадра
саси ҳамда ўша пайтдаги Ўрта Осиё ва Қозоғис
тон мусулмонлари диний идораси жойлашган. 
Маълумки, Ҳазрати Имом — Тошкентнинг энг 
асосий диққатга сазовор жойларидан бири. 
Мажмуа Тошкент имоми, олим, Қуръон ва ҳа-
дис билимдони, Тошкентда исломнинг илк 
тарғиботчиларидан бири, шоир ва ҳунарманд 
Абу Бакир ибн Исмоил Ал-Қаффол Аш-Шоший 
(Ҳазрати Имом) қабри атрофида бунёд этилган.

Тарихий манбаларга кўра, у қулфлар ва ка-
литларни тайёрлаш бўйича уста ҳам бўлган, шу 
сабабли “Қаффол” (қулфчи) лақабини олган, 72 
тилни билган ва Тавротни араб тилига таржима 
қилган. Абу Бакр Қаффол Шоший 976 йилда 73 
ёшида вафот этади ва у шу кунгача дунёнинг 
аксарият мусулмонлари томонидан зиёрат қи-
линадиган мақбарада дафн этилади.

Ушбу мажмуанинг меъморий элементла-
ри турли даврларда барпо этилган. “Қаффол 
Шоший” мақбараси, Бароқхон мадрасаси ва 
“Мўйи Муборак” мадрасаси XVI асрда қурил-
ган. “Номозгоҳ” масжиди XVIII асрда ва “Тилла 
Шайх” жоме масжиди XX асрда бунёд бўл-
ган. Шу боис, бу ердан хорижий сайёҳларнинг 
қадами узилмайди. 

Хуллас, мактабнинг 1-синфига қадам қўйган 
дастлабки вақтларданоқ ўқитувчиларимиз бизга 
бир гапни уқтириб келган: “Чет эллик сайёҳлар 
билан гаплашма, улар капиталистлар, яқинига 
йўлама. Қўлингга сақич ёки бирор ширинлик 
тутқазиб, чўзилган қўлингни суратга олади ва 
ўз юртига бориб, СССРда болалар тиламчи, га-
дой деб ўз матбуотида эълон қилади. Ажнабий-
лар — сенинг душманинг”. 

Бизга меҳмонни душман, ғаламис, бузуқ ният
ли қилиб кўрсатишса-да, лекин турли-турфа ли-
босларда ҳар куни ташриф буюрадиган хорижлик 
сайёҳлар билан мулоқот қилишга ўч эдик. Аллам-
бало таъмли сақичларининг мазасини ҳам татиб 
кўрганмиз. Чунки бизнинг халқимиз, одамлари-
мизда улардаги каби ранг-баранг кийимлар, илғор 
техника ва анжомлар, кўринишиёқ иштаҳа очади-
ган сақич ёки егуликлар йўқ эди.

Мен бир оз тил билганим, мулоқотга ки-
ришимли эканим боис, ҳадик бўлса-да, сайёҳ
лар билан мулоқотдан қочмасдим. Бир куни, 
80-йилларнинг боши — учинчи ё тўртинчи 
синфда ўқир эдим, мактабимиз директори ўрин-
босари дарсимизга кириб келди. 40 чоғли синф
дошларим орасидан мени ва яна икки ўқувчини 
турғазиб, роса дашном берди, изза қилди. Айби-
миз — мактабга кираётиб сайёҳларга “ассалому 
алайкум, hello” деб салом берганимизни кўриб 
қолган экан. “Ажнабийлар — менинг душма-
ним, уларга қайтиб салом бермайман”, деган 
мазмунда ҳар биримиздан тилхат олинганди 
ўшанда. Бизнинг авлод нега сал одамовироқ де-
ган гумондагилар учун жавоб бу.

Европада сайқал топган 
миллий ғурур ёки ҳали 

имкон бор
Ҳозирги глобаллашув, жаҳон сиёсий майдо-

нидаги зиддиятлар, ахборот хуружлари даври 
ҳар биримизни ҳушёр, босиқ, сермулоҳазали 
бўлишга ундамоқда. Бундай вазиятда инсон-
нинг маънавий қиёфаси биринчи планга чиқади, 
ҳаётда китобнинг ўрни жуда юксак экани бўй 
кўрсатади. Технологиялар туфайли мутолаага 
бўлган қизиқиш бир оз сусайгани бор гап. Ле-
кин китоб ўқиш орқали инсон ҳаёт кечиришни, 
маънавиятли, маърифатли бўлишни ўрганади. 

Улфат Абжабборов Uber Technologies Inc 
компаниясининг Даниядаги ваколатхонаси би-
лан узоқ муддатли шартномага эришиб, тур-
муш ўртоғи Шаҳзода ва фарзанди Марямхон 
билан Орхус шаҳрида истиқомат қилади. Энди 

бор, албатта. Гап шундаки, боғчада болалар 
учун навбатма-навбат ким қайси юртдан, мил-
латдан бўлса, ўша мамлакат миллий куни тад-
бирлари уюштирилар экан. Унда бола ўзининг 
миллий кийимида, давлатининг байроғи ол-
дида, тарбиячилар ёрдамида ўз Ватани, юрти 
ҳақида ҳикоя қилиб бериши, халқ эртаклари ва 
шеърлардан намуналар ўқиши керак. 

Бир куни боғчада Ўзбекистон кунига навбат 
келди. Марям ҳам миллий либосларда борди. 
Уни кўриб, ҳеч ким ҳайратини яшира олмади —  
болалар тугул, боғча тарбиячилари ҳам қиза-
лоқнинг эгнидаги либосларга маҳлиё бўлиб 
қолди, шу куни у ҳамманинг диққат марказида 
бўлди. Ўшандан буён эгнидан миллий либосла-
римизни қўймас экан. Ота-онаси таътилдан қай-
тишда ўзлари билан яна миллий кийим, сўзана, 
кулолчилик намуналаридан олиб кетмоқчи. 

— Марям ўзбекчадан ташқари, инглиз ва рус 
тилларида ҳам бемалол гаплаша олади, — дей-
ди Шаҳзода. — Ўша тадбирга жиддий ҳозирлик 

кўрдик. Ўзбекистон, ўзбеклар, миллийлик, ва-
танпарварлик ҳақида инглиз тилида содда матн 
тайёрладик. Бир-икки эртакларнинг мазмунини 
инглиз тилига ўгирдик. Ўзбекистон халқ шоири 
Муҳаммад Юсуфнинг ватан ҳақидаги шеъридан 
қуйидаги сатрларни ўзбекча ва таржима шакли-
ни ёдладик. 

Сен билан ўтган ҳар кун байрам — базм,
Сенсиз бир он қолсам ваҳмим келади.
Сени билганларга қиламан таъзим,
Сени билмасларга раҳмим келади.
Марям тадбирда буларнинг ҳаммасини бур-

ро-бурро айтиб берди. Айниқса, шеърнинг инг
лизча таърифидан кейин ота-оналару тарбиячи-
лар қарсак чалиб юборганди ўшанда.

Улфат ва Шаҳзоданинг гапларини эшитиб, 
Марямхоннинг хатти-ҳаракатларини кузатиб, бир 
нарсани ўйлаб қолдим. Демак, ҳозир кўп кузатаёт-
ганимиз — ўз миллий тилида мулоқот қилишни, 
миллий либосларни эгнига илишни эп билмайди-
ган айрим ёшларимизнинг онги ва тафаккурини 
ўзгартиришга ҳали имкон бор экан.

 
Дуолар ижобати ёки тўкинлик 

шукронаси
Ёши улуғ авлод яхши билади: ўтган аср-

нинг 80-йиллари охири ва 90-йиллари бошида 
аҳволимиз, турмушимиз анча оғир эди. Собиқ 
шўролар давлати пароканда бўлган, иттифоқ 
таркибидаги республикалар ўртасидаги ўзаро 
иқтисодий занжирлар узилиб кетган оғир пайт
лар эди. Дўконларда халқ эҳтиёжи учун энг 
зарур бўлган саккиз номдаги маҳсулот фақат 
махсус берилган талон асосида сотиларди. 
Бошқа дўконлардан бу товарларни харид қилиб 
бўлмасди. Дўконлар пештахталари бўм-бўш, 
одамлар кийиниши ҳам ҳавас қилгудек эмасди.

Уй-жойлар бир аҳволда, таъмир учун қури-
лиш моллари қаҳат, автомобили ёки замонавий-
роқ маиший техникаси борлар бармоқ билан 
санарли. Уст-бошимизда ё акамиз, ё отамизга 
кичик келиб қолган кийим, пойабзал.

1991 йил кузда катта синглимни турмушга 
бердик. Тўйдан аввал отамнинг қай алфозда зир 

Бу ҳолатнинг энг ёмон томони, тақдиринг 
бировнинг қўлида, эркинг ўзингда эмас пайт
да миллатчининг ҳақоратига муносиб жавоб 
бера олмаслигингдир. Лекин кўпинча оддий 
одамлар ўртасидаги бундай айирмачиликка, 
“оддий маиший масала” сифатида баҳо бери-
либ, миллатчилик даражасига кўтармасликка 
ҳаракат қилинади.  

Тўғри, ҳар қандай мамлакатда бошқа мил-
латни камситишга мойил тоифа одамлар учрай-
ди. Улар томонидан интернет тармоғи орқали 

айтилган гап, энди бу “оддий маиший масала” 
эмас, жиддий камситиш, катта иғвогарлик. 

Ижтимоий тармоқда ўзини тарихчи қилиб 
кўрсатган чет эллик айрим миллатчи тоифа-
лар вакилининг “1917 йилгача қозоқ, ўзбек 
ва озарбайжон деган миллатлар бўлмаган”, 
деб алжираши ўзга миллатларни камситиш-
дан, иғвогарликдан бошқа нарса эмас. Кўп-
чиликнинг ғазабини келтиргани сабаби ҳам  
шу — у бизнинг тарихимиз, миллий ғурури-
миз, мустақиллигимиз, эркимизни ҳақорат-
лади. Бу иғвонинг мақсади нима экани анча 
кенг муҳокама қилинди. Ҳамма бўлмаса-да, 
кўпчилик бу алжирашларнинг замирида қан-
дай ният яширин эканини, Ўзбекистоннинг 
тез ривожланиши уларни жиддий ташвишга 
солаётганини билиб турибди. Шу боис, мен 
бу воқеаларнинг тафсилотига тўхталмоқчи 
эмасман, аксинча, шу каби ахборот таҳдид-
ларига қарши айрим мулоҳазаларни билдир-
моқчиман.  

Бундай хуружлар бугун бўлаётгани йўқ. 
Демак, бундай ташқи тарғибот хуружи дои-
мий бор экан, унга қарши кураш воситалари 
ҳам доимий ишлаши керак. Яна такрор ай-
тишга тўғри келади, ғояга қарши ғоя билан ку-
рашиш шарт. Бу кураш қачонки унга нисбатан 
таҳдидлар юз бергандагина ҳимоя учун эмас, 
доимий бўлиши зарур. Уларнинг хуружларига 
жавоб бериш жангда душман ҳужумига қарши 

мудофаа усули каби бўлмаслиги керак. Ҳимоя
ланиш — ғалаба учун кураш эмас. Ватан ва 
миллат бор экан, мустақиллик, озодлик учун 
кураш ҳам тўхтамайди. 

Президентимиз жорий йил 12 январь куни 
Хавфсизлик кенгашининг кенгайтирилган 
йиғилишида ахборот хавфсизлиги масалала-
рига тўхталиб, Ўзбекистон ахборот макони-
да миллий контент яратишдаги ташаббусни 
илгари сурганида, менимча, масаланинг шу 
жиҳатини, яъни бу ғоявий курашни доимий 
ва самарали йўлга қўйишни назарда тутди. 

Бугунги глобаллашган ахборот маконида 
миллий контент яратиш мамлакатимиз мил-
лий манфаатларини ҳимоя қилишда энг тўғри 
ва самарали усул. Бу ташаббусни ҳамма қўл-
лаётир. Бироқ уни бир овоздан маъқулла-
ётганлар орасида яна эски замондан қолган 
“хорижий давлатлар пропагандасига хизмат 
қилаётган барча радио-телевидение каналла-
ри ҳамда интернетдаги сайтлар”ни чеклаш-
га мойил овозлар эшитилаётгани ачинарли. 
Чунки “нимадир қилиндими, қилинди” қа-
билидаги бу ёндашув билан муаммони ҳал 
қилиб бўлмайди.

Биринчидан, ҳозирги ахборот асрида ҳеч 
бир давлат ўз ҳудудини глобал ахборотдан 
ҳимоя қилолмайди. Қолаверса, мамлакати-
мизда сўз, матбуот эркинлигини мустаҳкам 
қарор топтириш учун очиқлик сиёсати олиб 

борилаётган пайтда бирор-бир ташқи ахборот 
манбасини чеклаш тўғри қарор бўлмайди, деб 
ўйлайман. Миллий контент яратишдан мақсад 
эса аҳолининг ахборот олиш имкониятини 
чеклаш эмас, аксинча, кенгайтиришдир.

Танлаш имконияти ахборот ҳажмининг 
қанчалик кўплигидан, хилма-хиллигидан 
келиб чиқилади. Одамларда хориждан тарқа-
тилаётган ахборотга ҳамон қизиқиш кўплиги, 
демак, уларда шу қизиқишнинг ҳажми билан 
ҳам, хилма-хиллиги билан ҳам қондирадиган 
нимадир борлигида. Одамзодда ўзи билма-
ган, ўзида йўқ нарсаларга қизиқиш ҳар доим 
кучли бўлиб келган.  

Бизга ғаразли мақсадда вақти-вақти билан 
ахборот ҳужуми уюштираётганлар кишилар-
даги ахборотга бўлган ана шу қизиқишни 
яхши билади. Шундайлигини ўзимиз ҳам би-
ламиз. Демак, миллий ахборот маконимизда 
катта бўшлиқ бор. Бу четдан ҳам аниқ кўри-
ниб тургани учун хуружлар бўляпти.  

Ахборотдаги бўшлиқ — онгдаги, дунё
қарашдаги бўшлиқнинг ифодаси. Бу 
бўшлиқ ўзимиздан тўлдирилмаса, четдан 
тўлдирилади, тўлдирилаётир ҳам. Агар шу 
бўшлиқ бўлмаганида кейинги пайтда бўл-
ган “Ўзбекистонни босиб олиш”, “ўзбек 
деган миллатнинг тарихда бўлмаганлиги” 

ҳақидаги ва бошқа хуружлар бўлмаган, бўл-
ган тақдирда ҳам бутунлай бошқача қабул 
қилинган бўларди.

Шундай экан, миллий контент дейилган-
да, халқимизнинг тарихи, маданияти, мил-
лий урф-одатлари, бугунги ҳолатимиз, ютуқ 
ва камчиликларимиз ҳақида ахборотларни 
ҳамма ўқийдиган, ҳамма тушунадиган, одам-
ларни зериктирмайдиган содда ва қизиқарли 
қилиб етказишни тушуниш зарур. Энг муҳи-
ми — тўлақонли сўз ва матбуот эркинлигини 
таъминлаш. 

Жамиятимизда сўз ва матбуот эркинли-
ги тўлиқ қарор топса, омманинг ахборотни 
танлаш имконияти юзага келади. Шу ўрин-
да миллий контент яратишда энг биринчи 
масъулият журналистлар зиммасига туши-
ши ҳисобга олиниб, соҳани малакали кадр
лар билан тўлдириш масаласига жиддий 
эътибор қаратиш заруратини ҳам унутмас-
лик керак.

Одамларга ахборотни тўлақонли, ишонч
ли, айни пайтда улар тушунадиган усулда 
етказиш учун соҳага профессионал ёндаша-
диган, ўқувчига, томошабинга, тингловчига  
маънавий озуқа бера оладиган, фикрлашга 
чорлайдиган даражада тайёрлайдиган жур-
налистлар керак. Агар журналист профес-
сионал, фаол фуқаролик позициясида бўлса, 
фақатгина янгиликларни етказувчи эмас, бал-
ки Ватанни ҳимоя қилувчига айланади. 

Ўзбекистон замини жуда катта тарих, мада-
ният, санъатга эга. Ҳозирги кунимиз ҳам буюк 
тарихимизга яраша бўлиши учун биз яратмоқ-
чи бўлган контент ҳам шунга мос бўлиши ке-
рак. Фақат бугунги тор манфаатларни ҳисобга 
олмай, келгуси авлодлар олдидаги бурчимизни, 
шу юрт келажагини кўзлаб ҳаракат қилсак, 
дунёнинг илғор мамлакатларидаги каби мил-
лий контент яратиш қўлимиздан келади.

“Сени билмасларга 
ра¥мим келади”

Халқимизнинг улуғвор қудрати жўш урган ҳозирги замонда 
Ўзбекистонда янги бир уйғониш — Учинчи Ренессанс даврига пойдевор 
яратилмоқда, десак, айни ҳақиқат бўлади. Чунки бугунги Ўзбекистон — 
кечаги Ўзбекистон эмас. Бугунги халқимиз ҳам кечаги халқ эмас. 

Шавкат МИРЗИЁЕВ,
Ўзбекистон Республикаси Президенти

АХБОРОТ ХУРУЖЛАРИГА МУНОСИБ ¯АЛ¯ОН
Мустақиллик даврида туғилиб вояга етган, хорижда мигрант 
бўлмаган ёшларимиз миллатчилик тажовузига деярли дуч 
келмаган. Дунёдаги барча қуролли, қуролсиз тўқнашувларнинг 
келиб чиқишига сабаб бўлаётган миллатчиликнинг нечоғлиқ 
ёмон ҳақоратлигини собиқ иттифоқ даврида ҳарбий хизматни 
Ўзбекистондан ташқарида ўтаган катта авлод вакиллари, 
бугунги меҳнат мигрантлари яхши билади, албатта.  

беш ёшга тўладиган қизини маҳаллий болалар 
боғчасига берган. Яқинда таътил олиб, оиласи 
билан Тошкентга келди. Жажжи Марямхоннинг 
эгнида миллий атлас, бошида ўзбек қизлари 
дўпписи билан кўчаларда пайдо бўлишини кўр-
ган киши борки, табассум ва меҳр билан назар 
ташлар эди.

— Бир йилдан ошди, қизимни боғчага бердик. 
У ерга ўзга юртлардан бизга ўхшаб шартнома 
асосида ишлагани келган турли миллатга мансуб 
оилаларнинг фарзандлари келади. Марямни боғ-
чага етаклаб олиб борган илк кунимиз бизга бола-
га мос миллий кийимлар, ўзбек эртак китоблари 
ва Ўзбекистон байроғини ҳам келтириб бериши-
мизни айтишди. Айтишди-қўйишди, деб ўйладик. 
Йўқ, эртаси куни талаб қилишди. Ота-онамга 
қўнғироқ қилдим, бирор ўн кунда Тошкентдан 
жўнатма етиб келди, — дейди Улфат.

Икки йилдан буён Европа ҳавосини олган 
қизалоқнинг Тошкент кўчаларида миллийликка 
бурканиб юришининг ўзига яраша сабаблари 

ёхуд да¢ал сºзли — душман ¿илур дºстини

югургани ҳамон кўз олдимда: келин-куёвлар-
га сарпо, ёш оилага мебель олиш керак, аммо 
уни отлиққа ҳам тополмайсиз. Асосийси, бир 
амаллаб жамғарилган пул бор, аммо товар йўқ. 
Таниш-билиш орқали, ялиниб-ёлвориб, “шап-
ка”сини бериб, Олмалиқ шаҳридаги қайсидир 
дўкондан минг азобда ўзимизнинг маҳаллий ме-
белни олиб келганмиз (кейин сифати хаминқа-
дарлигидан 3-4 йилда яроқсиз холга келиб қол-
ган экан).

Отамнинг руҳий аҳволини кўрган бувим 
ўшанда дуо қилган эди:

— Яратган бандасини ўзи қўлласин, юрти-
мизда тўкинлик бўлсин! Бугунги кам-кўстлари-
ни болаларимизнинг ўзи тўлдирсин!

Аслида, нуроний отахон-онахонларимиз 
доим шу мазмунда юзларига фотиҳа тортади. 
Шукр, бугун халқимиз ҳаётида фаровонлик, 
ҳамма нарсамиз бор, бозор ва дўконларимиз 
пештахталари турли-туман товарлар билан тў-
либ тошган. Тўйларимизнинг, қураётган уйла-
римизнинг, минаётган автомобилларимизнинг 
ҳашаматини таърифлашга сўз ожиз. Демак, 
халқимиз яхши замонларга етиб келибди, бар-
давом бўлсин! 

Бир неча йил аввал менга ҳам қиз узатиш 
бахти насиб этди. Худди синглимни турмушга 
берганимиз пайтидек роса қийналдим. Фақат 
сарпо ва мебелнинг хили кўплиги ҳамда сифа-
тининг юқорилигидан қай бирини танлаш маса-
ласи қийнади роса.

Ота ўтирган уй ёки икки 
зулфли дарвозалар

Ота-онанинг вазифаси фарзандини дунёга 
келтиришдангина иборат эмас. Улар ўз фарзанд
ларини ақлли, эс-ҳушли, жисмонан соғлом, диё
натли, эътиқодли, жамият ва Ватанга фойдаси 
тегадиган инсонлар қилиб тарбиялаш ҳақида 
қайғуриши керак. Шарқона лутф, шарқона одоб 
ва андиша дунё аҳлининг ақлини шошириб, 
шарқликларга нисбатан ҳурматини ошириб кел-
ган. Бу борада ўзбекона муомаланинг ўрни ҳам 
бўлакча. Саъдий ёзади: 

“Ширин сўзли шилгай душман пўстини,
 Дағал сўзли душман қилур дўстини”. 
Шу кунларда айрим хориж корчалонлари-

нинг мамлакатимиз ва халқимиз шаънига, мил-
лий тарихимизга нисбатан билдираётган ножўя 
ва калтабин мулоҳазалари, бир-биридан дағал 
сўзлари бот-бот қулоққа чалиниб қоляпти. 
Тўғри, бу улар мансуб давлатнинг расмий қара-
шига мос эмаслиги аниқ, аммо не бўлганда ҳам 
буни муносабатларга рахна солишга уриниш, 
деб баҳолаш мумкин. Шарқона лутф, шарқона 
одоб-андиша бизга хос деб, индамай кетавериш 
бу ерда ярамайди. 

Уларга жавобан ўзлигимизни чуқурроқ анг
лашимиз, ёшлар шуурида ватанпарварлик туй-
ғуларини кучайтиришимиз лозим. Токи мав-
жуд мафкуравий ва маънавий хуружларнинг 
мақсад-моҳиятини ўз вақтида англаб оладиган, 
уларга қарши ўз фикри ва мустақил дунёқара-
шига эга бўлган баркамол авлодни тарбиялаш 
олий мақсадга айлансин.

Давлатимиз раҳбари айтганидек, “Бугун-
ги Ўзбекистон — кечаги Ўзбекистон эмас. 
Бугунги халқимиз ҳам кечаги халқ эмас”. 
Бизга энди жамиятни аввал барбод қилиб, кей-
ин қудратини кўз-кўз қиладиган “ақлли” сиё-
сатчиларнинг нағмаси керак эмас. Бизга бугун 
ўз иқтидори, билими ва шижоати билан Ватан 
шаъни, шуҳрати, шавкатини юксакларга кўта-
радиган улфатлар, шаҳзодалар, марямлар керак 
ва шукрки, улар жуда кўп. Ҳозир бизда давлати-
мизнинг “инсон қадри учун” тамойили асосида 
олиб бораётган сиёсатини қўллаб-қувватлаёт-
ган, унга кўмаклашаётган жаҳон ҳамжамияти-
нинг эътибори бор, хайрихоҳлиги бор.

Зеро, биз “Отанг ўтирган уйнинг томига ҳам 
чиқма”, деган халқмиз. Хонадонининг дарвоза-
сига иккита (катта ва кичик) зулф илинган, меҳ-
мон ўша зулфнинг қай бирини тақиллатишидан 
аёл ёки эркак эканини билиб, унинг истиқболи-
га пешвоз чиқадиган миллатмиз. 

Хитой гибрид шоли етиштириш технологиясини жорий этган биринчи 
мамлакат бўлиб, жаҳонда етакчи бўлиб келмоқда. Бунга шолининг 

гектарига ҳосилдорлиги 200 центнердан ортиқ бўлган гибрид навларини 
етиштириш орқали эришилган.

Бошланиши 1-бетда

Ғиёсжон РАҲИМОВ,
Ирригация ва сув муаммолари 
илмий-тадқиқот институти бош 
илмий ходими, қишлоқ хўжалиги 
фанлари доктори, профессор

Ер ресурсларидан самарали фойдала-
ниб, сув ва бошқа манбаларни тежайдиган, 
пишиш даврини тезлаштириб, бир йилда 
икки марта ҳосил олиш учун қўлланадиган 
шолини кўчат қилиб экиш усули синал-
ган технологиядир. Ушбу технология энг 
кўп сув талаб қиладиган шоли экинини 
етиштиришда тежамкор ва самарали усул 
ҳисобланади. Ҳозир дунё бўйича шоли 
майдонининг 90 фоизида кўчат қилиб 
экиш технологияси қўлланмоқда.

Сув тежамкорлиги — 
муҳим мезон

Гуруч етиштириш учун ажратилган ер-
дан самарали фойдаланиш ирригация ва 
мелиорация соҳасидаги ишларнинг бажа-
рилишига бевосита боғлиқ. Шолипояларни 
ҳар йили жорий ва капитал ремонт қилиш, 
ариқ-зовурларни тозалаш, насос станция-
лари ҳамда гидротехник иншоотларнинг 
мавсум давомида узлуксиз ишлашини таъ-
минлаш зарур. Шоли экиш технологиясига 
риоя қилмай, фақат фойда олишни кўзла-
ган шахсларнинг хатоси туфайли ер ости 
гурунт суви муайян даражада кўтарилиб, 
ернинг шўрланишига олиб келмоқда. Шо-
липояларда сув сатҳининг вегетация даво-
мида қай даражада бўлиши учун зарур тав-
сиялар берилган. Шоли экиладиган ерда, 
албатта, коллектор-зовур системаси қурил-
ган бўлиши керак. Бундай шароит бўлма-
са, шоли майдонида ер ости гурунт суви 
кўтарилиб, сифатсиз, кам ҳосил олиниши 
билан бирга, ернинг шўрланиши, қайта 
шўрланиш, ботқоқланиш жараёни юзага 
келади. Шундай ҳолатларга йўл қўйилиши 
натижасида ер яроқсиз ҳолга келиши билан 
бирга давлат бюджетидан салмоқли маблағ 
беҳуда сарфланади.

Ҳозир бундай камчиликларнинг ол-
дини олиш учун имконият мавжуд. Қиш
лоқ хўжалиги экинлари, жумладан, шоли 
етиштиришда ердан фойдаланиш тизимини 
кўриб чиқиб, берилган тавсияларнинг бел-
гиланган тартибда бажарилишини доимий 
назорат қилиш асосида ундан тўғри фой-
даланиш мумкин. Бунинг учун, биринчи-
дан, лазерли ускуналар ёрдамида назорат 
қилинадиган техникалар орқали ерни те-
кислаш лозим. Лазерли қурилмалар ерни 
текислаш ишлари сифатини тубдан яхши-
лаб, технологик фойдали иш коэффици-
ентини оширади. Жараёнда геодезия иши  
80 фоиз камайиб, агрегатлар иш унуми  

20-30 фоиз ошади. Ер 3-5 сантиметргача 
текисланиб (анъанавий усулда 15-25 сан-
тиметр ва ундан ортиқ), ҳосилдорлик 40 
фоизгача ортади, сув сарфи эса 50 фоизгача 
тежалади. Энди шоли экишдан олдин май-
донни 100 фоиз лазерли ускуналар ёрдамида 
текислашни кун тартибига киритиш ва назо-
рат қилиш керак. Ер ушбу технология билан 
текисланганда 3-4 йил давомида фойдали иш 
коэффициенти юқори бўлиб, сув ва бошқа 
ресурслар тежамкорлиги кафолатланади.

Иккинчидан, ҳозирги сув тақчиллиги 
шароитида кластер, фермер, деҳқон ва то-
морқа хўжаликлари ерида шоли экишдан 
бошлаб, пишиб етилгунгача сарфланаёт-
ган сув миқдорини аниқлаб, ҳисоботини 
юритиш мақсадга мувофиқ. Бу фермер-
лар ариғининг бош қисмида, асосий “қу-
лоғи”да сув ўлчаш иншоотлари (гидро
постлар) қуриш орқали бажарилади.

Шоли бошқа экинларга нисбатан йил 
давомида энг юқори ҳажмда, яъни 6 баро-
баргача кўп сув талаб қилади. Мамлака-
тимизда шолининг 90 фоиздан кўп қисми 
уруғи экилгандан пишиб етилгунга қадар 
100-130 кун давомида сувга бостириб 
етиштирилади. Шолини бостириб суғор-
ганда йил давомида ҳар гектар ер учун 24 
минг куб метрдан зиёд сув сарфланади. 
Ҳосил пишиб етилгунига қадар шоли ушбу 
сувнинг 30-40 фоизинигина ўзлаштиради. 
Қолган 60-70 фоизи эса буғланиб тупроққа 
шимилиб кетади. Бу шоли экилган май-
доннинг ҳар гектарида йил давомида 10-15 
минг куб метр сув беҳуда кетади, дегани-
дир. Демак, ҳозир инновацион ишланма-
лар, илм-фаннинг илғор ютуқлари, сув ва 
ресурстежовчи технологиялар, янгича 
ёндашувлар мазкур тармоқ учун 
жуда муҳим.

Стандарт талабларига жа-
воб берадиган гидропостлар 
қуриш ва ундан мунтазам 
фойдаланиш, шу асосда 
сув ҳисоботини юритиш 
учун Сув хўжалиги ва-
зирлиги, Ирригация 
ва сув муаммолари 
илмий-тадқиқот инс
титутининг олим ва 
мутахассислари хў-
жаликларнинг ўзи-
га бориб ўқитиш, 
ўргатиш, тавсиялар 
беришни ҳозирдан ре-
жалаштирган. Гидро
постларни хўжаликлар
нинг ўзида қуриш 
мумкин. Бунга кўп маблағ 
талаб қилинмайди. Шунинг
дек, Сув хўжалиги вазирлиги, 
Ирригация ва сув муаммолари 
илмий-тадқиқот институтининг олим 
ва мутахассислари томонидан фермер, 
деҳқон, томорқа ерларида асосий ва так
рорий экин сифатида шолини кўчат қилиб 
етиштириш технологияси ҳамда унинг 
иқтисодий самарадорлиги тўғрисида ил-
мий асосланган тавсиялар тайёрланган. 
Хўжаликларда ушбу технологияни ўқитиб 
ўргатиш ва юқори ҳосил етиштириш бўйи-
ча амалий ишлар бошланган.

Гибрид ва янги 
биотехнологик навлар — 

соҳа келажаги
Президентимиз топшириғига асосан, 

Хитойда етиштириладиган гибрид шоли 
навларини етиштириш тажрибасини ўр-
ганиш ҳамда ички истеъмол бозорини 
сифатли ва арзон гуруч билан таъминлаш 
масалалари, мавжуд муаммолар таҳлил 
қилинди.

қулайлиги, шунингдек, қурғоқчиликка чи-
дамли, бошоқдаги донлари йирик бўлиб, 
таркибидаги крахмал миқдори кам, фойда-
ли, шифобахш глюкоза ҳамда оқсил модда-
лари кўп бўлиши кузатилган.

Кейинги йилларда Япония, Хитой ва 
бошқа мамлакатларда шоли геномини 
ўрганиш бўйича кўп тадқиқотлар олиб 
борилди. Натижада шолининг А витами-
нига бой, крахмал моддаси кам, шўрла-
ниш, қурғоқчилик, касаллик ҳамда ҳаша-
ротларга чидамли, биотехнологик навлар 
яратилиб, ишлаб чиқаришга кенг татбиқ 
қилинмоқда.

Геномика ва биоинформатика марка-
зида академик Иброҳим Абдураҳмонов 

раҳбарлигида буғдойнинг қўшимча 
ҳосилдор поялари кўпайиб, ривож

ланиши учун муҳим бўлган  
РHVA 1 генининг РHК интерфе-

ренцияси орқали буғдойнинг 
янги биотехнологик “Барка-
мол” номли нави яратил-
ди. Шоли ҳам буғдой каби 
бошоқли донли экинлар 
туркумига киради. Шу-
нинг учун шолининг янги 
навларини яратишда ҳам 
буғдойда қўлланган маз-
кур технологияни амали-
ётга жорий этиш мумкин.

Тадқиқотнинг бирин-
чи босқичида Геномика ва 

биоинформатика марказида 
мавжуд бўлган РHVA 1 гени 

учун яратилган генетик кон-
струкция трансформация қили-

нади. Иккинчи босқичда транс-
формантлар молекуляр скрининг 

орқали танлаб олиниб, аввал лаборато-
рия шароитида, кейин дала синовидан 
ўтказилади. Натижада ҳозирги глобал 
иқлим ўзгариши шароитида шолининг 
инсон организмидаги юрак, буйрак, 
жигар, ўпка каби барча касалликларни 
даволашда энг кўп фойдаланадиган А 
витаминига бой, сувсизлик, шўрланиш, 
қурғоқчилик, касаллик ҳамда ҳашарот-
ларга чидамли, ҳосилнинг пишиш дав-
рини 20-25 кун тезлатиб, сифатли ва 
ҳосилдорлиги юқори бўлган янги био-
технологик шоли навлари яратилади. Бу 
тадқиқот ҳозир назарий ва амалий жиҳат-
дан Европа ҳамда Осиё мамлакатларида 
тан олинган ҳамда уларда ушбу тадқиқот 
қўлланмоқда. 

Шуни ҳисобга олиб, биринчидан, 
Шоличилик илмий-тадқиқот институти-
да Геномика ва Биоинформатика маркази 
тажрибасини ўрганиб, институт шароити-
да лаборатория ташкил қилиш, шолининг 
биотехнологик навларини яратиш бугун-
нинг муҳим вазифаларидан.

Иккинчидан, Хитойдан шолининг 
серҳосил, юртимиз тупроқ иқлим шарои
тига мос гибрид навларини олиб келиб, 
тадқиқотлар ўтказиш, шолининг юқори 
ҳосилли гибрид навларини яратиш, улар-
нинг комплекс агротехнологияларини 
ўзлаштириш ва кенг жорий қилиш зарур. 

Учинчидан, шолини кўчат усулида 
экиш мақсадга мувофиқ. Шоли кўчатлаб 
экилганда ҳар гектар ердан сувнинг йиллик 
меъёри — 40, уруғлик шоли материаллари 

— 60, кимёвий гербицидлар — 50, минерал 
ўғитлар — 25, меҳнат сарфи (механизмлар 
билан экилганда) 60 фоизгача тежалиши, 
ҳосилнинг эрта пишиб етилиши 25-30 кун-
гача эрта бўлиши аниқланган.

Ҳам шоли, ҳам балиқ 
етиштирилади

Вьетнамдаги нам ва иссиқ иқлим ша-
роити шоли етиштиришга энг қулай ша-
роит ҳисобланиб, маҳаллий деҳқонлар 
ҳар йили шолидан 2-3 марта ҳосил олиш-
ни ва шолипояларда шоли билан бирга 
балиқ етиштиришни йўлга қўйган. Шо-
лидан олинадиган ҳосил бўйича Вьетнам 
дунёда биринчи ўринда туради.

Ҳозир Вьетнамда етиштирилган гуруч 
формаси, ўлчами дунё стандартига мосли-
ги, айниқса, биокимёвий таснифига кўра, 
эндоспермасида амилозалар (крахмал 
формаси) кам бўлгани учун дунё бозори-
да энг харидоргир. Истеъмол қилинадиган 
озиқ-овқатлар, жумладан, буғдой, картош-
ка ва гуручда крахмал ҳамда унинг форма-
си меъёрдагидан кўп бўлса, одам организ-
мида иммунитет даражаси пасайиб, турли 
касалликларни келтириб чиқаришга сабаб 
бўлади. Шунинг учун Ўзбекистон иқлим 
шароитида ҳам юқоридаги талабга жавоб 
берадиган шоли навларини яратиб, экишга 
жорий қилиш лозим.

Шолипояларда шоли билан бирга балиқ 
етиштириш, ҳозир дунё бўйича қишлоқ 
хўжалигини ривожлантиришда ҳар бир 
соҳа ва тармоқда аниқ ҳисоб-китоб билан 
ишлатилиши талаб қилинаётган, экинлар 
учун сувдан унумли фойдаланиш, бир 
вақтнинг ўзида қимматбаҳо балиқ ва гуруч 
маҳсулотларини етиштириш куннинг энг 
долзарб масалаларидан. Шолипояларда 
балиқ етиштиришда шоли ҳосилдорлиги 
гектаридан 40-50 центнердан бўлиб, балиқ 
ҳосилдорлиги эса 180 килограмм ва ундан 
ортиқ бўлиши Ўзбекистон иқлим шароити-
да ўтказилган тадқиқотлар, тажрибаларда 
бир гуруҳ ихтиолог олимлар томонидан 
ўрганилган.

Шу билан бирга, замонавий ихтиология
га боғлиқ билимли, ёш кадрларни, шоли-
чилик ва у ерда балиқ етиштириш бўйича 
мутахассислар тайёрлаш мумкин. Бунинг 
учун Тошкент давлат аграр университети-
да шоличилик факультети ёки кафедраси-
ни ташкил қилиб, шоли билан бирга балиқ 
етиштириш бўйича дарс соатлари ва ама-
лий методик машғулотларни кенгайтириш 
керак бўлади.

Малакали илмий кадрлар, 
ахборот муҳити ва  
рақамлаштириш

Шуни алоҳида таъкидлаш керакки, 
соҳа илмини пухта эгаллаган, тажриба-
ли кадрлар етишмайди. Шоличилик ил-
мий-тадқиқот институти фаолият бошлага-
нига 80 йилдан ошганига қарамай, соҳада 
олим ва мутахассислар жуда кам. 

Бундан ўн-ўн беш йил олдин бир қан-
ча олим, мутахассислар айнан шоличилик 
илм-фани амалиёти бўйича Филиппинда-
ги Халқаро шоличилик илмий-тадқиқот 
институти(IRRI) га, Японияга, Жанубий 
Кореяга, Хитойга ва бошқа давлатларга 
малака оширишга юборилган. Афсуски, 

ушбу кадрларнинг билимларидан, халқаро 
миқёсда ўрганиб келган тажрибаларидан 
етарли даражада фойдаланилмаяпти. Нати-
жада бугунги кун талаби — қишлоқ хўжа-
лигида иқлим ўзгариш шароитларида ҳам 
экинлардан юқори ҳосил етиштириб, ўз 
аҳолисини таъминлаб, четга ҳам экспорт 
қилаётган дунё мамлакатларининг илғор 
илм-фан, инновацион технологияларини, 
тажрибаларини ўрганиш ва мамлакатимиз-
да жорий қилиш ишлари суст кетмоқда. 

Бинобарин, давлатимиз раҳбари озиқ-
овқат хавфсизлигини таъминлашда, респуб
ликамиз аҳолисини ўзимизда етиштирил-
ган маҳсулотлар билан тўла таъминлаш, 
нархларни тушириш тўғрисидаги масала-
ларга жуда катта эътибор бериб, қишлоқ 
хўжалигининг барча соҳаларида эртанги 
кунни, келажагини ўйлаб иш кўриш устувор 
вазифа сифатида қаралаётгани бежиз эмас. 
Ҳозирги вақтда биз бутун куч-қувватимиз-
ни сарфлаб, соҳаларга илмий ёндашувни 
тўғри ташкил этиш ва малакали кадрлар 
тайёрлаш тизимини йўлга қўйиш биринчи 
даражали вазифаларимиздан. 

Шу соҳанинг вакили сифатида айтмоқ-
чиманки, шоличилик илм-фани амалиёти-
ни ривожлантиришда мавжуд муаммолар 
ва уларни инновацион технологияларга 
асосланган ечимларда фидойи олим ҳамда 
мутахассисларнинг ўрни бўлакча. 

Ҳозирги вақтда замонавий қишлоқ хў-
жалигини илғор илм-фан ва замонавий 
технологияларсиз тасаввур қилиш қийин. 
Юқори ва сифатли ҳосил етиштириш, озиқ-
овқат хавфсизлигини таъминлаш учун ана 
шу икки жиҳатни уйғунлаштириш зарур. 
Олиб борилаётган илмий тадқиқотлар, яра-
тилаётган илғор технологик ишланмалар 
замирида ана шу мақсад мужассамдир.

Ер ресурсларидан самарали фойдаланиб, сув ва 
бошқа манбаларни тежайдиган, пишиш даврини 
тезлаштириб, бир йилда икки марта ҳосил олиш 
учун қўлланадиган шолини кўчат қилиб экиш усули 
синалган технологиядир. Ушбу технология энг кўп 
сув талаб қиладиган шоли экинини етиштиришда 
тежамкор ва самарали усул ҳисобланади. Ҳозир дунё 
бўйича шоли майдонининг 90 фоизида кўчат қилиб 
экиш технологияси қўлланмоқда.

“

”

хитойлик олим, 
академик Юан Лонгпинг 

бошчилигидаги тадқиқот гуруҳи 
етиштирган учинчи авлод гибрид 

шолиси ҳосилдорлик бўйича жаҳон 
рекордини янгилади. Яъни учинчи 

авлод гибрид шолиси экилган 
ҳар бир гектар майдондан 

200 центнердан ортиқ 
ҳосил олинган.

Хитой гибрид шоли етиштириш техно-
логиясини жорий этган биринчи мамлакат 
бўлиб, жаҳонда етакчи бўлиб келмоқда. 
Бунга шолининг гектарига ҳосилдорлиги 
200 центнердан ортиқ бўлган гибрид нав
ларини етиштириш орқали эришилган.

Хитойлик олим, академик Юан Лонг
пинг бошчилигидаги тадқиқот гуруҳи 
етиштирган учинчи авлод гибрид шолиси 
ҳосилдорлик бўйича жаҳон рекордини ян-
гилади. Яъни учинчи авлод гибрид шоли-
си экилган ҳар бир гектар майдондан 200 
центнердан ортиқ ҳосил олинган.

Ўзбекистонда Хитой шолисининг ду-
рагай (гибрид) навларини синовдан ўт-
казиш бўйича илмий тадқиқот ишлари 
ўтказилган. Жумладан, “Хай-Тек ЛТД” 
компанияси ва Ўзбекистон шоличилик 
илмий-тадқиқот институти ҳамкорлиги-
да очилган Ўзбекистон — Хитой лабора-
ториясига шолининг гибрид навларидан  
14 таси олиб келинди. Улар юртимиз туп
роқ иқлим шароитида экилиб, синовдан 
ўтказилди. Илмий тадқиқотлар натижаси-
да ушбу навларнинг юқори ҳосил бериши, 
15 июлгача экилиши, сув, кимёвий герби-
цидлар, уруғлик материаллари каби асосий 
ресурслар тежалиши ва 20-25 кун аввал 
пишиб етилиши аниқланди. Шунингдек, 
ушбу гибрид шоли навларининг пояси куч-
ли, тик ҳолатда ўсиши, ётиб қолмаслиги, 
ҳосилни нобуд қилмай, ўриб-йиғиб олишга 

ШОЛИЧИЛИК 
ИСТИ¯БОЛларИ

Глобал иқлим ўзгариши шароитидаги муаммолар, 
илм-фан ва инновацияга асосланган ечимлар

Долзарб мавзу

Педагогларнинг кўп йиллар давомида мажбурий меҳнатдан қийналиб, дардини ҳеч кимга 
айта олмагани, қанча-қанча зулм ва қийноқлар остида қолаётганини қалбдан ҳис қилган 
Шавкат Мирзиёев Президент бўлганидан бошлаб янги Ўзбекистонда педагог мақомини 

юксакка кўтариш, унинг ҳуқуқ ва мажбуриятларининг қонуний асосларини яратишни асосий 
мақсадларидан бири, деб билди. 

Дахлдорлик

Мадамин МАДАЗИМОВ,
тиббиёт фанлари доктори, 
профессор

Абдуғаффор ҚИРҒИЗБОЕВ, 
тарих фанлари доктори, 
профессор

Муносабат

Ўзбеклар азалдан уйғоқ миллат. Уйғоқлик 
томиримизда, жонимизда, виждонимизда бор. 
Буюк тарихимизга боқинг. Дунёни уйғотган бо-
боларимиз эмасми?! Бедорлик тожини кийган 
Соҳибқирон Амир Темур етти иқлимга ҳукм-
дорлик қилди. Султон Мирзо Улуғбек осмон 
тоқига нарвон қўйди. Мудраб ётган тамаддун 
бешигига уйғонмоқ саодатини берган кўплаб 
боболаримизни дунё тан олиб турибди-ку! Биз 
тарбиялаётган йигит-қизлар ана шундай улуғ ва 
уйғоқ мутафаккирларнинг авлоди эканини унут-
маслиги шарт. Бугун дунёга назар солиш жуда 
осон. Қўлимизда телефон, ижтимоий тармоқ-
нинг хоҳлаган саҳифаси орқали истаган маф-
кура тарғиботини кўриш мумкин. Бу эса айни 
пайтда хавфли ҳамдир. Ёвуз ниятли кимсалар 
ўз ғояси атрофига миллатидан, динидан қатъи 
назар, кўзга кўринган одамни жамлаб, дунёга 
эгалик қилишни истамоқда. Ҳозир одамларда, 
айниқса, ёшларда ахборотга ташналик кучли. 
Бироқ ижтимоий тармоқлардаги шов-шувли, 
таҳликага солувчи, баъзида ўта нафратланарли 
хабарлар менталитетимиз, қадриятларимизга 
асло мос келмайди. 

Бугун Ўзбекистон жаҳон айвонида сиёсий 
позициясига, нуфузи ва мавқеига эга. Аммо 

Ўрта Осиёда ҳам энг қадимги даврларда-
ноқ устозга алоҳида эҳтиром кўрсатилган. Уни 
отадек улуғлаш лозимлиги ёш авлодга тарбия 
жараёнида сингдириб борилган. Масалан, қа-
димги Сўғдиёнада 4 ёшдан бошлаб болаларни 
савдо-сотиққа ўргатишган ва яхши устоз қўлига 
топшириб, тадбиркорлик кўникмаларига эга бў-
лишига алоҳида эътибор қаратилган. 

“Авесто”да тарбиячиларнинг бурч ва маж-
буриятларига ҳам қонуний тус берилган. Уларга 
чечан, уддабурон, танбал, бефарқ, масъулиятсиз 
каби тавсифлар берилиб, яхши ва ёмон устоз
ларга ажратилган. Унда яхши устоз ёшларни 
ҳақиқат сари етаклаши, уларга йўлбошчилик 
қилиши, ҳаётни севишга ўргатиши лозимлиги 
белгиланган.

Зардўштийлик динининг муқаддас китоби —  
“Авесто”да тарбиячи масаласига кўп маротаба 
мурожаат қилиниб, ёмон тарбиячилар қоралан-
ган: “Ёмон тарбиячи ўз таълими билан илоҳий 
сўзларни тескари қилади ва тириклик идрокини 
хароб айлайди. Ҳақиқатда, у одамларни рост-
ликнинг бебаҳо сармоясидан ва Эзгу Ниятдан 
баҳрасиз айлайди”.

Биринчи ва Иккинчи Ренессанс даври мута-
факкирлари ҳам устоз ва мударриснинг обрўси, 
бурчи ва мажбуриятлари ҳақида алоҳида фикр-
лар баён этган. Жумладан, Абу Наср Форобий: 
“Устоз шогирдларига катта зулм ҳам, ҳаддан 
ташқари кўнгилчанлик ҳам қилмаслиги лозим. 
Чунки ортиқча зулм шогирдга нисбатан нафрат 
уйғотади-ю, устоз жуда ҳам юмшоқ бўлса, шо-
гирд уни менсимай қўяди ва у берилган билим-
дан совиб ҳам қолади”, дейди.

Айниқса, ХIХ аср охирида юртимизда маъ-
рифатпарварлик ҳаракатининг пайдо бўлиши 
билан ўқитувчининг савиясига алоҳида эъти-
бор қаратила бошлаган. Жадидчилик ҳаракати 

авж олган пайтларда ўз даврининг ривожланган 
мамлакатларида махсус тайёргарликдан ўтган, 
илғор усулларда дарс берадиган янги муаллим-
лар фаолият юрита бошлаган. Ўқитувчилар са-
лоҳиятининг ошгани миллий уйғонишни юзага 
келтириб, ўлкада тараққиётнинг маълум дара-
жада тезлашувига олиб келган.

Собиқ шўролар тузуми ва мустақиллигимиз-
нинг биринчи чорагида педагоглар ёш авлодга 
таълим-тарбия бериш билан бирга турли маж-
бурий меҳнатга жалб қилингани ҳеч кимга сир 
эмас. Чунки ўқитувчи ўз ҳуқуқини талаб қила 
олмас, агар қаршилик кўрсатса, уни ҳимоя қи-
ладиган қонуннинг ўзи йўқ эди.

Педагогларнинг кўп йиллар давомида маж-
бурий меҳнатдан қийналиб, дардини ҳеч кимга 
айта олмагани, қанча-қанча зулм ва қийноқлар 
остида қолаётганини қалбдан ҳис қилган 
Шавкат Мирзиёев Президент бўлганидан бош
лаб янги Ўзбекистонда педагог мақомини юк-
сакка кўтариш, унинг ҳуқуқ ва мажбуриятла-
рининг қонуний асосларини яратишни асосий 
мақсадларидан бири, деб билди. 

Айни даврда мамлакатимиз таълим соҳаси-
да сезиларли ижобий ўзгаришлар рўй бермоқда. 
Билим даргоҳларининг қиёфаси ўзгариб, мод-
дий-техник базаси яхшиланяпти, ижтимоий қўл-
лаб-қувватлаш кучайтирилмоқда, жумладан, ўқи-
тувчиларнинг машаққатли меҳнатини муносиб 
қадрлаш ва рағбатлантириш доимий эътиборда. 

Ёшларга таълим ва тарбия бериш тамомила 
янги босқичга кўтарилди. Охирги етти йилда 
мактабгача таълим бўйича қамров даражаси  
27 фоиздан 74 фоизга, олий таълимда эса  
9 фоиздан 42 фоизга, олийгоҳлар сони 77 тадан  
212 тага етказилди.

Педагог кадрлар тайёрловчи олий таълим 
муассасаларини тизимли ривожлантириш ва 
уларда бошқарув фаолиятини такомиллашти-
риш, илғор хорижий тажрибаларни жорий қил-
ган ҳолда, замонавий таълим дастурлари ишлаб 
чиқиш, юқори малакали профессионал кадрлар 
тайёрлашни янги босқичга кўтариш, шунингдек, 
педагогика соҳасида таълим, илм-фан ва амалиёт 
уйғунлигини таъминлаш мақсадида Президенти-
мизнинг 2022 йил 21 июндаги “Педагогик таъ-
лим сифатини ошириш ва педагог кадрлар тай-
ёрловчи олий таълим муассасалари фаолиятини 
янада ривожлантириш чора-тадбирлари тўғриси-
да”ги ҳамда “Низомий номидаги Тошкент давлат 
педагогика университети фаолиятини такомил-

лаштириш бўйича қўшимча чора-тадбирлар 
тўғрисида”ги қарорлари қабул қилинди. 
Ҳудудларда янги педагогика олийгоҳлари 
ташкил этилди. 

Давлатимиз раҳбарининг бевосита та-
шаббуси билан янги таҳрирдаги Консти-
туциямизда Ўзбекистон Республикасида 
ўқитувчининг меҳнати жамият ва давлатни 
ривожлантириш, соғлом, баркамол авлодни 
шакллантириш, тарбиялаш, халқнинг маънавий 
ва маданий салоҳиятини сақлаш ҳамда бойи-

тишнинг асоси сифатида эътироф этилиши, дав-
лат ўқитувчиларнинг шаъни, қадр-қимматини 
ҳимоя қилиши, уларнинг ижтимоий ва моддий 
фаровонлиги, касбий жиҳатдан ўсиши бўйича 
ғамхўрлик кўрсатиши  белгилаб қўйилди.

Жорий йил 1 февраль куни Президентимиз 
“Педагогнинг мақоми тўғрисида”ги қонунни 
имзолаши чинакам маънодаги тарихий воқелик 
бўлди. 21 та моддадан иборат мазкур қонунда 
педагогларнинг ҳуқуқлари, мажбуриятлари 
ҳамда фаолиятининг асосий кафолатлари мус
таҳкамланди. 

Гарчи энциклопедия ва педагогикага доир 
адабиётларда “педагог” тушунчасига тавсифлар 
учраса-да, мазкур қонуннинг  3-моддасида “Таъ-
лим ташкилотида қонунчилик ҳужжатларига 
мувофиқ тузилган меҳнат шартномаси асосида 
таълим ва тарбия соҳасида касбий фаолиятни 

БИТИРУВЧИЛАРГА ¥АЛОЛЛИКНИ У£ТИРЯПМИЗ
Ахборот асрида яшаяпмиз. Ҳаётимиз интернет билан чамбарчас 
боғланиб бўлди. Ер курраси геосиёсий муносабатлар, низолар, 
ахборотлар, мафкуралар оқимида ўзгариб турибди. Халқнинг 
тинчлиги, хавфсизлигини таъминлаш, миллатнинг маънавий, 
мафкуравий бойликларини сақлаш ҳар доимгидан-да долзарб 
аҳамият касб этмоқда. Бундай шароитда доим фикран уйғоқ 
бўлиш талаб этилади.

амалга оширувчи ҳамда тегишли маълумотга, 
касбий тайёргарликка ва маънавий-ахлоқий фа-
зилатларга эга бўлган жисмоний шахс педагог-
дир” тарзида унинг ҳуқуқий таърифи берилди.

Шу моддада мамлакатимизда дуал ўқитиш 
тизими жорий этилаётган айни пайтда ишлаб 
чиқариш таълими усталари қайта тайёрлаш 
курсларидан ўтмасдан профессионал таълим 
ташкилотларида педагогик фаолият билан 
шуғулланишга ҳақли экани белгилаб қўйилди.

Ҳужжатда илк бор “мураббийлик” атамасига 
ҳуқуқий тус берилган. Қонуннинг 4-моддасидан 
тушуниш мумкинки, умумий ўрта таълим таш-
килотида илк бор касбий фаолиятини бошла-
ётган шахсга “мураббий” мақоми берилган. У 
бу фаолиятни самарали амалга ошириши учун 
унга тажрибали педагог ҳам бириктирилиши 
эса, ҳар жиҳатдан маъқулдир.

Қонунда педагогнинг касбий фаолия
тига аралашиш, уни касбий фаолияти 
билан боғлиқ бўлмаган ишларга жалб 
этиш, ҳисоботлар ва бошқа маълумот-
ларни шакллантириш ва тақдим этиш-
ни талаб қилиш, педагогни ишга жой-

лаштирилмаган, таълим билан қамраб 
олинмаган ва профилактика ҳисобида 

турган вояга етмаганлар ҳисобини юритиш 
ҳамда унинг ижтимоий мослашувига кўмак

лашиш ишларига жалб этиш, педагогнинг зим-
масига товар ва хизматларни сотиб олиш маж-
буриятини юклаш тақиқлаб қўйилган.

Шунингдек, мазкур ҳужжатда бирон-бир 
шаклда меҳнатга мажбурий тарзда жалб этиш-
дан озод бўлган педагогнинг ўн тўртта ҳуқуқи 
ҳам аниқ белгилаб берилган. Уларнинг ораси-
да касбий фаолиятни амалга ошириш учун за-
рур шарт-шароит яратилишини талаб қилиш, 
ўз касбий фаолиятига ғайриқонуний равишда 
аралашувдан ҳимояланиш, педагогик фаолия
ти давомида ўзига бириктирилган синфдаги 
(гуруҳдаги, курсдаги) таълим олувчилар би-
лимини мустақил баҳолаш, таълим олувчилар 
ва уларнинг ота-оналари (қонуний вакиллари) 
томонидан педагогнинг касбига ҳурмат билан 
муносабатда бўлишни талаб қилиш, давлат 
соғлиқни сақлаш муассасаларида мажбурий 
тиббий кўрикдан бепул ўтиш, таълим олувчи-
ларнинг ҳуқуқлари ва қонуний манфаатларини 
ҳимоя қилишда иштирок этиш каби ҳуқуқлар 
бор.

Ҳуқуқлар билан бирга ҳамма вақт мажбу-
риятлар ҳам белгиланиши, табиий. Қонуннинг 
яна бир жозибадорлиги шундаки, педагогнинг 
мажбуриятлари у кўп дуч келадиган айрим ҳо-
латларда ҳуқуқ сифатида фойдаланиш имкони-
ни беришидадир. Масалан, педагогнинг ўқув 
машғулотлари давомида таълим олувчиларнинг 
билим даражасини ошириш учун зарур чоралар 
кўриш мажбурияти ўқув дастурлари ва адаби-
ётлардаги камчиликлар, хатоларга нисбатан ўз 
фикрини билдириб, уларни исботлаб, келгуси-
да такрорланмаслигининг олдини олиш орқали 
таълим олувчиларга илмий асосланган, камчи-
ликлардан холи дарсликлардан фойдаланишга 
эришиш имкониятини беради.

Таълим ташкилотларида дуч келиниб, ечим 
топишга қийналиб қоладиган бир вазиятга қо-
нунда аниқ ечим тақдим этилган. Яъни ўқув 
режаси ва ўқув дастури ўзгарганда (янги фан 

киритилганда ёки мавжуд фан чиқариб ташлан-
ганда) давлат таълим ташкилотларининг педа-
гогларини янги турдош фан бўйича қайта тайёр-
лаш Ўзбекистон Республикаси Давлат бюджети 
маблағлари ҳисобидан амалга оширилиши қайд 
этиб ўтилган.

Таълим ташкилотларида кўпчилик раҳбар-
лар ўқитувчиларнинг қатъий жадвал асосида 
иш вақтида бўлишини талаб қилади. Бироқ 
ўқитувчилик касби тўлиқ нормага солинади-
ган фаолият тури эмас. Ўқитувчи ўз устида 
ишлаши, янги дарсга тайёргарлик кўриши 
учун эркинлик, ижодий-мустақил ишлаш им-
конияти тақдим этилиши зарур. Қонуннинг 
“Педагогларни ижтимоий ҳимоя қилиш” деб 
номланган моддасида таълим ташкилотлари-
нинг педагоглари учун қисқартирилган иш 
вақти белгиланиши кўрсатилган. Ўқитувчи 
педагогик фаолиятининг уч (тайёргарлик, 
асосий, якуний) босқичдан иборат эканини 
ҳисобга олсак, бу жуда тўғри киритилган. 
Ўқитувчининг дарсга тайёргарлик кўри-
ши, яъни педагогик фаолиятининг биринчи 
босқичи жуда муҳим. Янги ўтиладиган дарсга 
ўқитувчи уйида ёки кутубхонада (мутахассис-
лиги билан боғлиқ бошқа ташкилотларда ҳам) 
жиддий тайёрланиши керак бўлади. Дарснинг 
сифати, албатта, мана шу тайёргарликка боғ-
лиқ. Агар ўқитувчи эрталабдан кечгача таъ-
лим ташкилотида ўтирса, унинг дарсга тайёр-
гарлик кўришига вақти қолмайди.

Қонунда педагоглик фаолияти билан шуғул-
ланишига йўл қўйилмайдиган шахслар ҳақида 
аниқ нормалар белгиланган. Жумладан, қо-
нунчиликда белгиланган тартибда суд томони-
дан муомалага лаёқатсиз ёки муомала лаёқати 
чекланган, деб топилган шахслар, педагоглик 
фаолияти билан шуғулланишга тўсқинлик қи-
ладиган касаллиги бўлганлар, психиатрия ёки 
наркология муассасаларида ҳисобда турганлар-
нинг педагогик фаолият билан шуғулланишига 
йўл қўйилмайди. Қасддан содир этилган жино-
ят учун илгари судланган шахсларни педагогик 
фаолият билан боғлиқ лавозимларга ишга қабул 
қилиш қатъиян ман этилган.

Умуман олганда, “Педагогнинг мақоми 
тўғрисида”ги қонун ўқитувчи ва муаллим-
ларнинг педагогик фаолиятини тўлиқ ҳимоя 
қилиш, уларнинг ўз касбидан ғурурга тўлиб, 
жонажон халқимиздан рози бўлиб яшашининг 
ҳуқуқий кафолати бўлиб хизмат қилади. 

Педагоглик — ижтимоий фаолият тури сифатида узоқ 
тарихга эга. Қадимги Месопотамия, Бобил, Оссурия, 
Ҳиндистон, Хитойда педагоглар юқори ижтимоий мавқе ва 
шунга мувофиқ юқори иш ҳақига эга бўлган. Хитойда эса 
ўқитувчига фахрли инсон сифатида қарашган. 

давлатни давлат, миллатни миллат қиладиган 
омил унинг маънавий қиёфасидир. Президен-
тимиз бу борада жуда ҳам таъсирли чақириқни 
ўртага ташлади: 

“Ўзимизга бир савол бериб кўрайлик: биз 
ҳозирги кескин шароитда ғоявий-мафкура-
вий соҳада рақобатга тайёрмизми? Ёш авло-
димиз тарбияси мураккаб замон талаблари-
га жавоб беряптими?

Мана, бугун маънавий-маърифий соҳада 
масала қандай ўткир ва кўндаланг бўлиб ту-
рибди. Булар оддий саволлар эмас. Одамни 
жиддий ўйлантирадиган, ташвишга солади-
ган саволлар. Агар биз бу ёруғ дунёда “ўз-
бек”, “Ўзбекистон” деган номлар билан яшаб 
қолишни истайдиган бўлсак, бу саволларга 
бугун жавоб топишимиз ва уларни ҳал этиш 

бўйича амалий ҳаракатларни айнан бугун 
бошлашимиз шарт. Эртага кеч бўлади”.

Барча соҳадаги ислоҳотларимизнинг пиро-
вард натижаси, бизнингча, тараққий этган, дунё 
билан бўйлашган Ўзбекистон деган давлатнинг 
ватанпарвар, эл-юрт ишига фидойи, миллатини, 
давлатини ҳар қандай вазиятда ҳам ҳимоя қила-
диган, ривожлантирадиган, асраб-авайлайди-
ган, қадрияти, аждодлари, маънавий-маърифий, 
илмий, бадиий мероси билан фахрланиб, унга 
садоқат кўрсатадиган авлодни тарбиялашдир.

Бошланган йилимизнинг “Ёшлар ва бизнес-
ни қўллаб-қувватлаш йили” деб номланишида 
ҳам ислоҳотлар марказида келажагимиз бўлган 
ёшлар сиёсати устуворлигини кўрамиз. Бу сиё-
сат бир йил билангина чекланиб қолмай, тизим-
ли давом этаётир. 

Бебаҳо бойлигимиз — инсон саломатлигига 
эътиборни кучайтириш, тиббиёт тизимини та-
комиллаштириш борасида олдимизга қўйилган 
вазифалар тиббиёт тизими учун дастуруламал 
бўлиб хизмат қилади.

Андижон давлат тиббиёт институти жамоа-
си доимий ўқиб-ўрганишда, илмий изланишда. 
Таълим даргоҳимиз 60 дан ортиқ хорижий тиб-
биёт олий таълим муассасаси билан ҳамкорлик 
ўрнатган. Хусусан, Корея католик университети, 
Savitribai Phule Pune университети, Dr.D.Y.Patil 
Vidyapeeth, Pune университети (Ҳиндистон), 
Қозон федерал университети, А.В.Вишневский 
номидаги Миллий тиббий тадқиқот жарроҳлик 
маркази, Алмазов номидаги юрак жарроҳлик 
маркази (Россия) ва бошқа университетлар би-
лан аниқ режа асосида тизимли ишлар йўлга 
қўйилган.

Институтимизнинг Ҳиндистонда 3 та, Жану
бий Кореяда 1 та ваколатли офиси очилган. Бу 
олийгоҳимизга хорижлик талабаларни жалб 
этиш ва абитуриентларни қизиқтирган савол-
ларга шу давлатларнинг ўзида тўлиқ жавоб 
олишга имкон беради.

Ўтган йили 40 га яқин халқаро ва республика 
илмий-амалий анжуманига мезбонлик қилдик. 
Институтга хорижлик мутахассисларни жалб 
этган ҳолда маъруза ва амалий машғулотлар 
ўтиш яхши ташкил этилган. Жумладан, 8 на-
фар хорижлик мутахассис ишга қабул қилинди. 

Шунингдек, 58 профессор-ўқитувчи хорижий 
давлатларда малака ошириб қайтди. Инсти-
тут ходимлари йил давомида 10 та докторлик,  
44 та фалсафа докторлик диссертациясини 
муваффақиятли ёқлади. Шунингдек, илмий 
фаолиятда муносиб изланиш қилаётган тала-
баларимиз ҳам ютуқлари билан устозларини 
қувонтирмоқда. Улар орасида номдор стипендия 
соҳиблари, нуфузли илмий олимпиадалар ғолиб
лари борлиги бизга фахр-ифтихор бағишлайди.

Самарқанд шаҳрида “Science box” илмий 
маркази ташаббуси билан бир неча халқаро 
ташкилот ҳамкорлигида ташкил этилган “Ил-
мий тадқиқотчи” илмий-амалий танлови ҳамда 
“Илмий тадқиқотнинг ўрни: муаммо ва ечим-
лар” мавзусидаги халқаро илмий-амалий конфе-
ренцияда институтнинг иқтидорли талабалари 
фаол иштирок этиб, диплом ва кўкрак нишони 
билан тақдирланди. Акушерлик ва гинекология 
фанидан халқаро талабалар фан олимпиадаси-
да 6 нафар иқтидорли талаба қизимиз 1-ўринни 
эгаллади.

Истеъдодли, билимли талабаларимизнинг 
муваффақияти ҳақида яна кўплаб мисоллар кел-
тириш мумкин. Албатта, ютуқлар ўзимизники. 
Биз бу билан чегараланиб қолмаймиз. Изланиш, 
ўқиб-ўрганиш доимий вазифага айланган.

Институтимизда 1,5 минг ўринли 4 та та-
лабалар турар жойи мавжуд. Унда ҳозир 1550 
йигит-қиз яшайди. Ёшларнинг бўш вақтини 

мазмунли ўтказиш учун зарур шароит муҳайё 
ва турли машғулотлар ташкил этилган. У ерда 
институт психологи, тарбиячи педагог, факуль-
тетлар деканининг ёшлар билан ишлаш бўйича 
ўринбосарлари, тьюторлар билан ҳамкорликда 
тизимли ишлар қилинмоқда. Бундан ташқари, 
ижара уйларда яшаётган талабаларимизнинг 
юриш-туриши, тарбияси, машғуллиги доимий 
назоратимизда.

Биз тиббиёт соҳасига малакали ва билимли 
кадрлар етиштириб бериш баробарида эртага 
келажагимизни бемалол қўлига топшира ола-
диган, ўз фикрига эга, юрт қувончу ташвиши-
га елкадош ва дахлдор бўлган ёшлар тарбияси 
зиммамизда эканини бир лаҳза ҳам ёддан чиқар-
маймиз. Шогирдларимиз одамларни танасидаги 
дардлардан халос этиш билан бирга, уларнинг 
онгу шуури саломатлиги учун жавобгардир.

Яна бир жиҳатга тўхталмоқчиман. Халқимиз 
саломатлигини мустаҳкамлаш, аҳолини сифат-
ли ва арзон дори-дармон билан таъминлаш дои-
мий эътиборда бўлиб келмоқда. Тиббий хизмат-
лар кўлами ва сифатини оширишга қаратилган 
30 га яқин фармон ва қарор қабул қилинди. 

Сифатли ва ҳамёнбоп дори-дармон таъми-
ноти борасидаги талабларга асосан, беморларга 
тавсия этиладиган дори-дармонларни тартибга 
солиш тадбирлари бошланди. Нархи қиммат, 
келиб чиқиши ноаниқ ва жимжимадор номда-
ги дориларга пул сарфлашни тўхтатиш, унинг 
ўрнига сифатли маҳаллий дориларга ўрин бе-
риш кун тартибига кўтарилди. Ахир ўтган йили 
шамоллашга тавсия қилинган хориж дорисини 
ичиш ортидан гўдаклар қанча азоб чеккани, 
қанчасининг умри хазон бўлгани барча учун 
катта сабоқ бўлди. Бундай нохуш ҳолатлар юз 
бермаслиги учун тизимда жиддий ўзгаришлар 
қилиш тақозо этилмоқда.

Пала-партиш дори тавсия этишга барҳам 
бериш вақти келди. Шунингдек, шифокорлар 
ва турли фармацевтика компанияларининг ўза-
ро манфаатли ҳамкорлигига ҳам нуқта қўйиш 
шарт. Тиббиёт муассасаларидаги дори фир-
малари тақвимлари, ёрлиқлари, эсдалик бук
летлар ва бошқа реклама жиҳозлари беморни 
чалғитмаслиги керак. Бугун битирувчиларимиз 
ўқишдан узилмаган ҳолда вилоятдаги тиббиёт 
муассасаларида фаолият юритмоқда. Иш жара-
ёнида мана шу жиҳатларга эътибор қаратишни 
уқтиряпмиз. Чунки шу Ватанда яшар эканмиз, 
фаолиятимизнинг ҳар лаҳзасида унга дахлдор 
эканимизни ҳис қилиш бурчимиздир.

ПЕДАГОГЛАР МАҚОМИ
ЯНАДА УЛУҒЛАНДИ

 “Педагогнинг 
мақоми тўғрисида”ги қонун 

ўқитувчи ва муаллимларнинг 
педагогик фаолиятини тўлиқ 

ҳимоя қилиш, уларнинг ўз 
касбидан ғурурга тўлиб, 

жонажон халқимиздан рози 
бўлиб яшашининг ҳуқуқий 

кафолати бўлиб хизмат 
қилади.



2024 йил 6 февраль, 26-сон
6

Босмахона манзили: Ўзбекистон, 100060. 

Бош муҳаррир: 

Салим Дониёров

Ўзбекистон Республикаси Президенти Администрацияси ҳузуридаги

9725 нусхада босилди.

муаллифга қайтарилмайди.

ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “Kolorpak” МЧЖ масъул.

газеталари таҳририяти” ДМ

Маърифат
охирги йилларда ўзбек тилининг давлат тили сифатидаги нуфузини, обрўсини ошириш, 

қўлланиш доирасини кенгайтириш, халқаро мақомини юксалтириш борасида бир-
бирини тўлдирувчи, мантиқий давом эттирувчи муҳим тарихий, сиёсий, ижтимоий 

аҳамиятга эга бўлган ҳужжатлар қабул қилинди.

Газетадаги материалларни лотин ёзувига 
асосланган ўзбек алифбосида ўқиш учун 

мазкур QR-kodни сканер қилинг.

Бежиз эмас экан, орадан ҳеч қанча ўтмай, 
2024 йил 12 январь куни давлатимиз раҳ-
бари миллий ғуруримизни оширишга доир 
яна бир муҳим қарорни имзолади. Бугунги 
суҳбатимиз кенгаш йиғилишида кўтарилган 
масалалардан келиб чиқадиган вазифалар 
ва “Хорижий давлатларда Ўзбекистон та-
рихи ва маданияти, ўзбек тили ва адабиёти-
ни ўрганишни кенг тарғиб қилиш орқали 
туристлар оқимини кўпайтириш ҳамда мам-
лакатимиз нуфузини янада оширишга доир 
қўшимча чора-тадбирлар тўғрисида”ги қарор 
мазмун-моҳиятига бағишланди. 

Ўқитувчи изланса, таълим 
сифати яхшиланади

— Сиз юқорида тилга олган йиғилишда 
Президентимиз ўзбек тилининг давлат тили 
сифатидаги нуфузини ва халқаро мақомини 
оширишга алоҳида эътибор қаратиб, бу борада 
Ватанимиз тараққиёти ва халқимизнинг мил-
лий манфаатларига хизмат қиладиган ғоятда 
қимматли ташаббус ва ғояларни илгари сурди. 

Давлатимиз раҳбари маънавий тарбия-
да ижтимоий-гуманитар фанлар, жумладан, 
ўзбек тили ва адабиётининг ўрнини таъкид
лаган ҳолда, айнан ўзбек тили ва адабиёти 
орқали ёшлар онгига миллий ғоя, миллий 
мафкура, миллий ўзлик сингдирилишига 
алоҳида урғу берди. Ушбу муҳим вазифа-
ларни бажарадиган ўқитувчилар меҳнатини 
муносиб рағбатлантириш зарурлиги, миллий 
сертификатга эга бўлган ўзбек тили ва ада-
биёти фани ўқитувчиларига 2024-2025 ўқув 
йилидан бошлаб 50 фоиз устама тўланиши-
ни маълум қилди. Бу эса стратегик жиҳатдан 
мамлакатимиз миқёсида жуда катта ижобий 
ўзгаришлар юз беришига асос бўлади.

Чунончи, муайян фан бўйича миллий сер-
тификатга эга бўлиш учун белгиланган си-
новлардан ўтиш талаб қилинади. Табиийки, 
бу пухта тайёргарликни тақозо этади. Ҳар 
бир ўқитувчи миллий сертификатга эга бўл-
са, ойлик маошига қўшимча 50 фоиз маблағ 
қўшилишини билар экан, ўзи истаган ҳолда 
тинимсиз изланишга тушади. Ўқитувчининг 
билим доираси кенгайиши, ўз устида кўпроқ 
ишлашга интилиши эса таълим сифатининг 
яхшиланишига хизмат қилади. 

Қолаверса, аксарият ёшларнинг фикрича, 
инглиз тили ўқитувчиси бўлиш обрўли (чун-
ки тил сертификатига эга ўқитувчиларнинг 
ойлигига 50 фоиз устама бор) ва уларда шу 
йўналишдаги ОТМларда ўқиш истаги ба-
ланд. Бу қарордан сўнг эса ёш авлодда ўзбек 
адабиёти, ўзбек тили (давлат тили) фанлари-
дан дарс беришга ҳам қизиқиш уйғонгани 
аниқ. 

Мамлакатимизнинг 
ўзига хос ташриф қоғози

— Ўзбек тилининг ривожи, истиқболи, 
дунё миқёсидаги тарғиботига урғу бери-
либ, ўзбек тили бўйича халқаро фан олим-
пиадаси ўтказилиши, ғолиб ва совриндор-
лар пул мукофоти билан тақдирланиши 
ҳамда олийгоҳлардаги ўзбек филологияси 
таълим йўналиши бўйича давлат гранти 
асосида ўқишга қабул қилиниши белги-
лангани маълум қилинди. Сизнингча, бу 
қандай самара беради?

— Ишонч билан айтиш мумкинки, бу та-
шаббус ҳам ижобий резонанс ва натижага эга 
бўлади. 

Биринчидан, ўзбек тили бўйича халқаро 
фан олимпиадаси ўтказилиши ҳақида дунё 
бўйлаб хабар тарқалар экан, жаҳон халқла-
рининг Ўзбекистонга, ўзбек халқига, унинг 
тили, ўзбек адабиёти, маданияти, тарихига 
қизиқиши ортади. Ўзбек тили бўйича хал
қаро фан олимпиадаси мамлакатимизнинг 
ўзига хос ташриф қоғози, миллий имижлари-
дан бири бўлиб хизмат қилади. 

Иккинчидан, бу олимпиада бутун жаҳон-
да ёшлар орасида ўзбек тилини ўрганишга 
рағбат уйғотади. Маълумки, хорижий мам-
лакатларнинг фуқаролари Ўзбекистон ОТМ-
ларига фақат тўлов-шартнома асосида қабул 
қилинади ва бу валютада каттагина миқдор-
ни ташкил этади. Абитуриентнинг ўзбек тили 
бўйича халқаро фан олимпиадаси ғолиби ё 
совриндори бўлиб, ўзбек филологияси йўна-
лишига давлат гранти асосида қабул қилини-
ши унга моддий ва маънавий рағбат келти-
ради. Ўзбекистон муҳитида таълим-тарбия 
олар экан, у ўзбек тили билан ўз тақдирини 
боғлаши баробарида бошқаларни ҳам ўзбек 
тилини чуқур ўрганишга, олимпиадада ғо-
либ бўлиб, нуфузли ОТМларда грант асосида 
ўқишга тарғиб қилиши мумкин.

Учинчидан, хорижий ОТМ талабаси ёки 
ўз касбига эга киши ўзбек тили бўйича хал
қаро фан олимпиадасида ғолиб бўлган тақ-
дирда каттагина пул мукофоти билан тақдир-
ланади. Табиийки (тажриба кўрсатишича), 
у бу маблағларни юртимизнинг тарихий 
обидаларини зиёрат қилишга сарфлайди ва 
Ўзбекистонни ижтимоий тармоқлар орқали 
бутун дунёга таништиришни бошлайди. Бу 
юртимизга сайёҳлар оқимининг ошишига 
хизмат қилади.

Тўртинчидан, яна шуни айтиш керакки, 
ўзбек тили бўйича халқаро фан олимпиада-
си ўтказиш асносида ўзбекистонлик олим-
лар, ўзбек тили ўқитувчиларининг хорижий 
мамлакатлардаги ҳамкорлари билан мулоқо-
ти кенгайиб боради. Зеро, айнан улар дунё 
бўйича ўзбек тилини ўрганаётганлар билан 
доимий алоқада бўлиб туришига тўғри кела-
ди. Бу ўз-ўзидан халқ дипломатиясининг ҳам 
ривожланишига туртки беради. 

 “Ўзбек адабиёти” алоҳида 
фан сифатида ўқитилса...
— Бошқа тилларда таълим олган 

ҳамюртларимизни давлат тилини ўрга-
нишга рағбатлантириш чоралари кўрили-
ши, бу борада алоҳида механизмлар жорий 
қилиниши ва бошқа тилларга ихтисос
лашган мактабларда давлат тилини ўқи-
тиш соатлари 2-3 карра кўпайтирилиши 
ҳам маълум қилинди. Бу нафақат йиғи-
лиш иштирокчилари, балки барча ўзбе-
кистонликларни тўлқинлантириб юборди. 
Шундай эмасми?

— Гапингиз тўғри, лекин бу фикрларнинг 
самараси тез фурсатда билинмайди, балки 
муайян вақт керак бўлади. Вақт ўтгач эса, 
бу ташаббус шубҳасиз, ўзининг “портлаш 
эффектини” беради.

Бугунги кунда юртимиз умумтаълим 
мактабларида ўзбек тилидан ташқари 
рус, қорақалпоқ, тожик, туркман, қозоқ 
ва қирғиз тилларида таълим олиб борил-
моқда. Олий таълим тиллари — ўзбек, 
рус, инглиз, қозоқ, қирғиз, тожик тилла-
ри. Олий таълимдан кейинги таълим, яъни 

диссертация матнини ёзиш тиллари —  
ўзбек, рус, инглиз, қорақалпоқ тиллари. 
Бу жуда ноёб факт ва ҳолатдир, чунки 
дунёнинг кўплаб мамлакатларида таълим, 
асосан, давлат тилида олиб борилади. Бу, 
шубҳасиз, Ўзбекистондаги бағрикенглик, 
дўстлик, тотувлик ва ўзаро ҳурматнинг 
ёрқин намунасидир. Демак, бу борада 
бошқа тилларда таълим олган юртдошла-
римизнинг давлат тилини ўрганишга қи-
зиқишини ошириш, ўзбек тилини яхши 
билганларни рағбатлантириш муҳим 

аҳамият касб этади. Она тили бошқа бўл-
ган юртдошларимиз ҳам ўзбек тилини ўр-
ганиш, билиш бўйича махсус механизмлар 
мавжудлигини билса, ўзгаришларни ўзида 
ҳис қилса, давлат тилини қунт билан ўрга-
нишга, ҳаётининг барча жабҳаларида уни 
фаол қўллашга интилади. 

Умумтаълим мактаблари, академик лицей 
ва профессионал таълим тизимида, шунинг
дек, олий таълим муассасаларидаги ўзга тил-
ли гуруҳларда “Ўзбек тили” фани ўқитилади. 
Ҳар қандай тилни ўрганишда амалиёт муҳим. 
Шу маънода, синф ва гуруҳларда ўзбек тили-
ни талаб даражасида ўргатиш учун соатлар 
ҳажми камлик қилади. Зарур шароит ярат-
масдан туриб эса, керакли натижани талаб 
қилиш ҳар ҳолда мақсадга мувофиқ эмас эди. 
Президентимиз айни масаланинг ечимини 

унинг моҳиятини чуқур ўрганиб, изчил таҳ-
лил қилган ҳолда тўғри кўрсатиб берди. Зеро, 
сифатли таълим кун келиб, сифатли натижа 
бериши шубҳасиз. 

Ўзга тилли гуруҳларда таълим олган ўқув-
чилар ёки талабалар Пушкину Толстойни 
яхши билади, аммо Алишер Навоий, Бобур, 
Фитрат, Чўлпон, Абдулла Қодирий, Ғафур 
Ғулом, Ойбекларнинг кимлигини ҳам бил-
майдиганлари бор. Демак, улар ўзи яшаёт-
ган буюк тарихга эга мамлакатнинг ўтмиши, 
адабиёти, маданиятини яхши ўрганмай вояга 
етади. Ҳозир адабий ўқиш бўйича дарслар 
ўзбек тили машғулотларининг ичига қўшиб 
юборилган. Ўзбек тили дарслари негизида 
ўзбек адабиётига доир маълумотларни бо-
лалар онгига сингдиришга вақт етмайди. 

Яъни адабий ўқиш машғулотлари ўзбек тили 
грамматикаси соясида бўлгани учун таълим 
бошқа тилда олиб бориладиган мактаб ўқув-
чиларида ўзбек халқининг тарихи, адабиёти, 
дунёқараши, миллий руҳи, ўзбекларга хос 
инсоний фазилатлари ҳақида маълумотлар 
етарли эмас. Шуни инобатга олган ҳолда, 
адабий ўқиш машғулотларини ўзбек тили 
дарсларидан ажратиб, бир соат “Ўзбек ада-
биёти” фани учун дарс соати қўшилса ва у 
алоҳида фан сифатида ўқитилса, мақсадга 
мувофиқ бўлади. 

Мамлакатимизда инглиз тилли мактаблар, 
ОТМлар ҳам кундан-кунга кўпайиб бор-
моқда. Уларда фарзандларимиз қаторида хо-
рижий ҳамкорларимизнинг фарзандлари ҳам 
таҳсил олмоқда. Бу табиий, чунки Ўзбекис
тоннинг жаҳон ҳамжамияти билан иқтисодий 
ва сиёсий алоқалари тобора кенгаймоқда. 
Шунга кўра, ўлкамизга чет эллик тадбиркор-
ларнинг оилавий кўчиб келиши кўп кузатил-
моқда. Уларнинг фарзандлари, албатта, инг
лиз тилли мактабларда ўқийди, шунинг учун 
бу мактаблар бизга жуда зарур. Хўш, уларга 
юқорида санаб ўтилган билимлар қайси фан 
доирасида берилиши керак? Албатта, ўзбек 
тили фани доирасида. Фарзандларимиз инг
лиз тилини билсин, аммо ким эканини, ўзли-
гини ҳам унутмасин!

Хуллас, биз — олиму зиёлилар давлати-
миз раҳбари нутқидан келиб чиққан ҳолда, 

ёшларнинг маънавий тарбияси, адолатли ва 
халқчил сиёсатни ҳаётга татбиқ этиш ишла-
рида масъулиятимиз ўн карра ошганини ҳис 
қилиб, янги ғоялар, ташаббуслар иштиёқи 
билан яшамоқдамиз.

 Рақамли дунё — 
энг қулай дунё

— Президентимиз шу йил 12 январь 
куни имзолаган юқоридаги муҳим ҳуж-
жатнинг аҳамияти ҳақида фикрларингиз 
қандай?

— Дарҳақиқат, охирги йилларда ўзбек 
тилининг давлат тили сифатидаги нуфузини, 
обрўсини ошириш, қўлланиш доирасини кен-
гайтириш, халқаро мақомини юксалтириш 
борасида бир-бирини тўлдирувчи, мантиқий 
давом эттирувчи муҳим тарихий, сиёсий, 
ижтимоий аҳамиятга эга бўлган ҳужжатлар 
қабул қилинди. Сиз тилга олган қарор ҳам 
шак-шубҳасиз, Ватанимиз, миллатимиз тақ-
дирида тутган ўрнига кўра, ўша ҳужжатлар 
каби аҳамиятлидир. 

Қарорда белгиланган энг катта ва муҳим 
вазифа — хорижий давлатларда Ўзбекистон 
тарихи ва маданияти, ўзбек тили ва адабиё
тини замонавий ахборот технологияларидан 
фойдаланган ҳолда ўргатишни назарда ту-
тувчи “Ўзбек академияси” (“Uzacademy”) ин-
тернет платформасини яратиш. Дарҳақиқат, 
бундай платформа билан дунёнинг исталган 
нуқтасидан туриб ўзбек халқининг тили, 
адабиёти, тарихи, маданиятини ўрганиш им-
конияти яратилади. Узлуксиз ишлаб турар 
экан, унда бир нечта техник имнониятлар — 
платформада таълим олувчиларга Алишер 
Навоий номидаги Тошкент давлат ўзбек тили 
ва адабиёти университети, “Ипак йўли” ту-
ризм ва маданий мерос халқаро университети 
профессор-ўқитувчилари ҳамда Фанлар ака-
демиясининг Тарих институти, Ўзбек тили, 
адабиёти ва фольклори институти илмий хо-
димлари томонидан масофавий (онлайн) дарс 
бериш, таълим олувчилар учун платформа 
орқали масофавий имтиҳон топшириш имко-
ниятлари яратилади. 

Қарорда платформанинг Ўзбекистон та-
рихи ва маданияти, ўзбек тили ва адабиёти, 
шунингдек, маданий мерос бўйича электрон, 
босма китоб ва адабиётлар, ўзбек кино санъ-
атининг шаклланиш тарихи ва ривожланиш 
жараёнлари ҳақида материаллар ҳамда атоқ-
ли киноижодкорлар томонидан яратилган энг 
сара фильмлар (инглиз ва рус тилларидаги 
субтитрлари билан), миллий мусиқа ва рақс 
санъатини намойиш қилувчи аудио ва видео 
дарсликлар билан бойитиб борилиши кўрса-
тилган. 

Шунингдек, хорижий давлатлар фуқаро-
лари учун Ўзбекистон тарихи, маданияти ва 
санъати, ўзбек тили ва адабиётига оид ўқув 
қўлланма ва дарсликлар, адабиётларнинг 
электрон шакли ишлаб чиқилиб, платформа-
га жойлаштирилиши белгиланган. Бу қулай-
ликлар ўзбек тилини ўрганишни хоҳловчилар 

сонини ошириши шубҳасиз, зеро, рақамли 
дунё — энг қулай дунё экани аллақачон исбот 
талаб қилмайдиган ҳақиқатга айланган. 

Бундан ташқари, қарорда юртимизнинг 
бой илмий, тарихий, маданий ва маънавий 
меросини ўрганишга қизиқиш юқори бўлган 
хорижий таълим ва илмий ташкилотларда 
Алишер Навоий номидаги Тошкент давлат 
ўзбек тили ва адабиёти университетининг 
марказлари ҳамда “Ипак йўли” туризм ва 
маданий мерос халқаро университетининг 
“Ўзбекшунослик” (“Uzbek Studies”) кафед
ралари фаолиятини йўлга қўйиш, Олий таъ-
лим, фан ва инновациялар вазирлиги Фанлар 
академияси, Ташқи ишлар вазирлиги билан 
биргаликда, биринчи навбатда, АҚШ, Рос-
сия, Қозоғистон, Франция, Туркия, Миср, 
Корея, Ҳиндистон ва Хитойнинг манфаат-
дор вазирлик ва идоралари билан келишган 
ҳолда, ушбу давлатлардаги таълим ва илмий 
ташкилотларда марказлар ва кафедралар фао
лиятини йўлга қўйиш чораларини кўриши 
белгиланган. 

Мазкур бандларда кўрсатилган вазифа-
ларнинг бажарилиши дунё бўйича ўзбек тили 
тарғиботини янги босқичга олиб чиқади. Бу 
вазифаларни ижро қилиш учун бизда етар-
лича асос, куч-ресурслар мавжуд. Масалан, 
Алишер Навоий номидаги Тошкент давлат 
ўзбек тили ва адабиёти университетида дунё
нинг 170 дан ортиқ университетлари ва ил-
мий, маданий муассасалари билан шартнома 
асосида яқиндан ҳамкорлик ўрнатилган. Етти 
йиллик фаолиятимиз давомида 300 дан зиёд 
хорижлик профессор университетдаги дарс
ларга жалб этилди, 843 нафар хорижлик та-
лаба таҳсил олди. 

Ўз навбатида, университетнинг 200 дан 
ортиқ талабаси академик алмашув доирасида 
хорижнинг нуфузли таълим муассасаларида 
бўлиб қайтди, 300 дан ортиқ профессор-ўқи-
тувчиларимиз хорижда малака оширди. 
Университет ташаббуси ва бевосита ишти-
рокида Хитой, Буюк Британия, Озарбайжон, 
Ҳиндистон, Россия, Қозоғистон ва Қирғизис
тонда Ўзбек тили ва маданияти марказлари 
ҳамда ўзбек тили курслари фаолияти йўлга 
қўйилди. 

Хорижликларнинг ўзбек тилини ўрганиш-
га қизиқишини инобатга олиб, 2022 йилда 
университет ҳузурида чет элликларга ўз-
бек тили ва маданиятини ўргатувчи “Ўзбек 
мактаби” фаолият бошлади. Ушбу марказда 
300 дан ортиқ хорижлик миллий тилимизни 
турли даражада ўрганди ва ҳозир ҳам ўрга-
ниб келмоқда. Ушбу марказ томонидан “Ўз-
бек тили хорижликлар учун” А1, А2 даража 
учун дарсликлар яратилган ва бугунги кунда 
кейинги даражалар учун мўлжалланган дарс-
ликлар устида ишланмоқда. 

Елкадош 
бўлишимиз зарур!

Ишонч билан таъкидлаш мумкинки, ўзбек 
тилини давлат тили ва хорижий тил сифати-
да ўқитиш, уни дунё миқёсида тарғиб қилиш 
борасида Президентимизнинг 2023 йил 22 
декабрь куни Республика Маънавият ва маъ-
рифат кенгашининг кенгайтирилган йиғили-
шидаги нутқида ва 2024 йил 12 январдаги қа-
рорида белгилаб берилган вазифалар ижроси 
ўзбек тилининг давлат тили сифатидаги ну-
фузи ҳамда халқаро мақомини оширишга са-
марали хизмат қилади. 

Бу эзгу ишни бажаришда ўзбекистон-
ликлар бирдам ва елкадош бўлиши зарур. 
Зеро, ўзбек тилини асраб-авайлаш, ривож
лантиришга ҳар биримиз масъулмиз. Дав-
латимиз раҳбари таъкидлаганидек, “Ўзбек 
тили халқимиз учун миллий ўзлигимиз ва 
мустақил давлатчилик тимсоли, бебаҳо маъ-
навий бойлик, буюк қадриятдир”. 

“Янги Ўзбекистон” мухбири
Муножат МЎМИНОВА 

суҳбатлашди.

ЎЗБЕКИСТОНГА 
ҚИЗИҚИШДАН БОШЛАНАДИ

ГГазетамизнинг фаол 
муаллифларидан 
бўлган тилшунос 
олима, Алишер Навоий 
номидаги Тошкент 
давлат ўзбек тили ва 
адабиёти университети 
профессори, филология 
фанлари доктори Саодат 
МУҲАМЕДОВА билан 
2023 йил 22 декабрь 
куни бўлиб ўтган 
Республика Маънавият ва 
маърифат кенгашининг 
кенгайтирилган 
йиғилишидан сўнг 
боғланган эдик. 
Саодат опа бу борада 
шошмасдан, бафуржа 
суҳбатлашиш 
лозимлигини айтди. 

